
MINUTI

Il-Minuti tal-Laqgħat Nri 89 u 90, li saru fil-15 ta’ Ġunju 2021 u fis-16 ta’ Ġunju 2021, rispettivament, ġew konfermati. 

KORRISPONDENZA

IĊ-CHAIRPERSON (Onor. Beppe Fenech Adami): Ninforma lill-Kumitat li jien, bħala Chairman ta’ dan il-Kumitat, irċevejt korrispondenza mingħand is-Sur Emanuel, sive Noel, Ciantar rigwardanti investigazzjoni li hu kien talab dwar allegazzjonijiet fuq Dingli Interpretation Centre. Is-Sur Ciantar, f’din l-ittra, fost affarijiet oħra qed jitlob li dan il-Kumitat iżomm seduti fejn fihom jeżamina dak li ġie rrapportat mill-Awditur fuq din il-materja, kif ukoll li hu jkun jista’ jinstema’ quddiem dan il-Kumitat. Napprezza t-talba tas-Sur Ciantar, però wieħed irid japprezza wkoll li dan il-Kumitat jiltaqa’ b’mod regolari ħafna, fil-fatt f’din il-leġiżlatura ltaqa’ xejn inqas minn 91 darba. Naturalment, meta l-Kumitat jispiċċa d-diskussjoni dwar ċerti items li għandu quddiemu bħalissa, ma neskludix il-possibilità li jiddiskuti wkoll dan ir-rapport, li kien sar mill-Awditur dwar din il-materja. 

Irċevejna wkoll korrispondenza mingħand is-soċjetà Siemens fejn fiha talbitna nagħmlu komunikazzjoni mal-awtoritajiet kompetenti dwar l-informazzjoni li tlabnihom.  Nitlob li din il-korrispondenza titella’ fuq il-website ta’ dan il-Kumitat. 

Illum, u nenfasizza li llum, irċevejna wkoll korrispondenza mingħand ix-xhud, is-Sur Apap Bologna, dwar informazzjoni li ntalbet minnu. Ikolli ngħid li kemm jien, kif ukoll il-Membri l-oħra ta’ dan il-Kumitat ftit li xejn kellna l-ħin biex neżaminaw din id-dokumentazzjoni li s-Sur Apap Bologna deherlu li kellu jibgħat proprju llum stess ftit sigħat qabel bdiet din il-laqgħa. Il-Membri ta’ dan il-Kumitat se jkollhom l-opportunità jeżaminaw id-dokumentazzjoni ppreżentata u allura ma neskludix li s-Sur Apap Bologna jkollu jitla’ drabi oħra quddiem dan il-Kumitat biex ikun  jista’ jagħti spjegazzjoni ta’ din id-dokumentazzjoni  li deherlu li għandu jippreżenta llum fil-ġurnata meta kellu jiltaqa’ l-Kumitat.

Is-Segretarja ta’ dan il-Kumitat qed tinfurmani li, skont struzzjonijiet li ngħatat minn dan il-Kumitat fil-laqgħat preċedenti, hi kkomunikat bil-kitba bil-posta mas-soċjetà GEM Holdings fejn talbithom id-dokumentazzjoni mitluba mill-Membri ta’ dan il-Kumitat, però s’issa din l-ittra għadha ma ġietx imwieġba, fis-sens li ma kien hemm l-ebda komunikazzjoni uffiċjali min-naħa ta’ GEM Holdings. Naturalment nistennew u naraw x’se jiġri wara llum, u jekk naraw li d-dokumentazzjoni li ntalbet biex tiġi prodotta quddiem dan il-Kumitat, ma tiġix pprovduta allura dan il-Kumitat ikun jista’ jesplora mezzi oħra li għandu għad-dispożizzjoni tiegħu biex jara li tali dokumentazzjoni titwassal lil dan il-Kumitat. 

ONOR. KAROL AQUILINA: Forsi s-Segretarja tista’ tindika jekk fit-talba li saret lill-GEM Holdings kienx hemm xi data sa meta l-informazzjoni trid tasal? 

L-ISKRIVANA TAL-KUMITAT: Ktibtilhom “as soon as possible”. 

ONOR. KAROL AQUILINA: Forsi nista’ nitlob lill-Kumitat li nissettjaw id-data ta’ nhar it-Tnejn sa meta din l-informazzjoni tista’ tasal. 

IĊ-CHAIRPERSON:  Naħseb li għandna nagħtu struzzjonijiet lis-Segretarja ta’ dan il-Kumitat sabiex terġa’ tikkomunika mill-ġdid mas-soċjetà GEM Holdings u tinsisti li din l-informazzjoni trid tingħata lil dan il-Kumitat mill-aktar fis possibbli, però mhux aktar tard min-nhar it-Tnejn  li ġej. 

ONOR. KAROL AQUILINA: Din l-istess informazzjoni kellha tintalab ukoll lill-kumpaniji l-oħra.  

L-ISKRIVANA TAL-KUMITAT: Bgħattilhom email, u fil-fatt iċ-Chairman għadu kemm qara r-risposta li bagħtu Siemens. 

IĊ-CHARPERSON: Is-Segretarja tal-Kumitat qed tinfurmani wkoll li ntalbet informazzjoni mingħand is-soċjetajiet Siemens u SOCAR, u filwaqt li Siemens bagħtu risposta, li qrajt aktar qabel, SOCAR baqgħu ma bagħtu ebda risposta. 

ONOR. KAROL AQUILINA: Jien naħseb li f’dan il-waqt għandna nġibu r-risposta ta’ Siemens għall-attenzjoni tal-Ispeaker. L-awtorità fil-pajjiż li għandha titlob għal din l-informazzjoni hija aħna, mhux xi ħaddieħor. Jiġifieri dan il-Kumitat għandu l-poter li jitlob dik l-informazzjoni. Jien naħseb li għandna nġibuha għall-attenzjoni tal-Ispeaker, mhux naċċettaw risposta bħal din.  Huma qalulna biex immorru għand l-awtoritajiet Maltin biex imbagħad l-awtoritajiet Maltin jitolbu lill-awtoritajiet  Żvizzeri. Le, skużi, l-affarijiet ma jsirux hekk. 

ONOR. GLENN BEDINGFIELD: Jiddependi  x’tip ta’ informazzjoni qed tintalab. 

ONOR. KAROL AQUILINA: Ma tlabniex informazzjoni tal-Istat. 

IĊ-CHAIRPERSON: Jien naħseb li the way forward hija li l-email li rċevejna mingħand Siemens, dan il-Kumitat... 

ONOR. KAROL AQUILINA: Jien qed nifhem li kemm Siemens kif ukoll SOCAR. 

L-ISKRIVANA TAL-KUMITAT: SOCAR ma rrispondewx. 

ONOR. KAROL AQUILINA: Hawn email mingħand SOCAR datata 22 ta’ Ġunju. 

IĊ-CHAIRPERSON: Dik hija korrispondenza li għaddielna s-Sur Apap Bologna, li hu rċeva mingħandhom. 

ONOR. GLENN BEDINGFIELD: Onor. Aquilina, il-minuti li qed titlob lil Siemens, huma minuti li jirrelataw...? 

ONOR. KAROL AQUILINA: Aħna għamilna t-talba lill-Bord ta’ Diretturi ta’ ElectroGas, u minflok irrispondew Siemens. Aħna r-risposta rriduha mingħand ElectroGas għax ElectroGas hija l-kumpanija. Jiġifieri dan li qed jgħidulna Siemens, u ċioè biex immorru għand l-awtoritajiet Maltin biex l-awtoritajiet Maltin  imorru għand xi ħaddieħor, ma jagħmilx sens. ElectroGas hija kumpanija Maltija, uħud mix-shareholders huma kumpaniji barranin, u allura din taqa’ kompletament taħt il-ġurisdizzjoni tagħna, jiġifieri m’hemmx għand min tmur.  U kif diġà għedt, dan il-Kumitat huwa awtorità. Fejn trid tmur aktar mill-Parlament? 

ONOR. GLENN BEDINGFIELD: Imma aħna ktibna lil Siemens mhux lil ElectroGas. 

IĊ-CHAIRPERSON:  Aħna ktibna lill-Board of Directors ta’ ElectroGas.

ONOR. GLENN BEDINGFIELD: U Siemens qed tgħidilna biex immorru għand l-awtoritajiet. 

ONOR. KAROL AQUILINA: Imma l-awtorità hija aħna. 

ONOR. GLENN BEDINGFIELD: Imma aħna ma tlabniex lil ElectroGas, tlabna lil kumpanija individwali li lanqas hija rreġistrata Malta. 

ONOR. RYAN CALLUS: SOCAR irrispondew. 

ONOR. GLENN BEDINGFIELD: Lanqas SOCAR m’hija rreġistrata Malta. 

L-ISKRIVANA TAL-KUMITAT: Dik hija korrispondenza li SOCAR bagħtu lis-Sur Apap Bologna. 

IĊ-CHAIRPERSON: Jiġifieri hija korrispondenza mas-Sur Apap Bologna direttament, b’risposta għall-email tiegħu, mhux mal-Kumitat. 

ONOR. RYAN CALLUS: Imma jien qed nifhem li din hija l-pożizzjoni ta’ SOCAR. 

ONOR. GLENN BEDINGFIELD: Mela Siemens, li hija kumpanija f’pajjiż differenti minn tagħna, qed tgħid li hi tagħti id-dokumenti tagħha lill-awtorità tal-pajjiż tagħha mbagħad huma jgħadduhom lilna. 

IĊ-CHAIRPERSON: Però l-informazzjoni li tinteressa lilna hija dwar ElectroGas. 

ONOR. GLENN BEDINGFIELD: Mela aħna niktbu lil ElectroGas mhux lil SOCAR u Siemens, għax dawn għandhom raġun jgħidu li aħna Kumitat ta’ Parlament ta’ pajjiż ieħor. 

IĊ-CHAIRPERSON:  Aħna ktibna lill-Board of Directors ta’ ElectroGas.

ONOR. ALEX MUSCAT (Segretarju Parlamentari għaċ-Ċittadinanza u l-Komunitajiet): Jien qed nara t-traduzzjoni tal-email li ntbagħtet u qed nara li r-rikjesta, jiġifieri dak li ntalab, kienet ġenerika u miftuħa wisq. 

ONOR. KAROL AQUILINA: Bħal? 
ONOR. ALEX MUSCAT: Kwalunkwe kuntratt u ftehim li sar bejn ElectroGas Malta Ltd, u l-kumpaniji eċċ.  Kollega, inti deherlek li għandek tagħmel dik il-mistoqsija – kollox sew, ħadd ma waqqfek u l-mistoqsija għamiltha – u jissemmew ammont ta’ kumpaniji... 

ONOR. KAROL AQUILINA: Proprjament mhux mistoqsija. 

ONOR. ALEX MUSCAT: Inti għamilt din il-mistoqsija u tlabt għal din l-informazzjoni. 

ONOR. KAROL AQUILINA: Le, il-Kumitat talabha mhux jien. 

ONOR. GLENN BEDINGFIELD: Il-Kumitat għandu ġurisdizzjoni f’Malta mhux barra minn Malta. 

ONOR. ALEX MUSCAT: Inti tlabt informazzjoni miftuħa u ġenerali ħafna, u mhux neċessarjament torbot mal-proġett li aħna qed neżaminaw. 

ONOR. KAROL AQUILINA: Le, torbot eżatt. 

ONOR. ALEX MUSCAT: Mhux neċessarjament. Jista’ jkun li kif ġiet interpretata din il-mistoqsija, tant hi miftuħa u ġenerali... 

ONOR. KAROL AQUILINA: Kollha huma ma’ ElectroGas. Jekk tħares lejn il-mistoqsija  tara li kollha huma marbuta... 

ONOR. ALEX MUSCAT: Iva, imma t-talba qed tgħid “kull ftehim”. Għaliex “kull ftehim”? 

ONOR. KAROL AQUILINA: Li huma marbuta ma’ ElectroGas. 

ONOR. ALEX MUSCAT: Ħa nagħtik eżempju u se nkun simplistiku mmens. Jekk hemm ftehim bejn waħda minn dawn il-kumpaniji biex tipprovdilhom cleaning services, aħna x’jinteressana? 

ONOR. KAROL AQUILINA: Dak ma tlabnihx. 

ONOR. ALEX MUSCAT: Tlabnih, għax it-talba hija għal “kwalunkwe kuntratt”. 

ONOR. KAROL AQUILINA: Li għandu x’jaqsam ma’ ElectroGas. 
ONOR. ALEX MUSCAT: Kollega, tlabna għal kwalunkwe kuntratt li sar ma’ ElectroGas. Tant morna on a very wide fishing expedition li r-reazzjoni tagħhom kienet dik. 

ONOR. KAROL AQUILINA: Le, qed nitkellmu fuq ElectroGas biss. 

ONOR. ALEX MUSCAT: Jekk it-talba kienet zoppa, allura bilfors li jkollna risposta daqsxejn zoppa wkoll. 

ONOR. KAROL AQUILINA: Mhijiex zoppa. 

IĊ-CHAIRPERSON: Fis-17 ta’ Ġunju, is-Segretarja ta’ dan il-Kumitat bagħtet email lill-Bord tad-Diretturi ta’ ElectroGas li fiha ntalbu jippreżentaw kopja tal-Minuti kollha ta’ ElectroGas from its inception until today. Hija għamlet din it-talba lill-Bord tad-Diretturi ta’ ElectroGas peress... 

ONOR. ALEX MUSCAT: Liema email? Tas-17 ta’ Ġunju? 

IĊ-CHAIRPERSON: Iva. 

ONOR. ALEX MUSCAT: Fis-17 ta’ Ġunju tlabna li jingħataw kwalunkwe kuntratt u ftehim ieħor li sar bejn... 

L-ISKRIVANA TAL-KUMITAT: Qegħdin tirriferu għal żewġ emails differenti. 

ONOR. ALEX MUSCAT: Qed nitkellmu fuq il-korrispondenza li ġiet ippreżentata llum. 

L-ISKRIVANA TAL-KUMITAT: Le, dik hija l-korrispondenza li bagħat is-Sur Apap Bologna lilhom, mhux li bgħattilhom jien. 

ONOR. KAROL AQUILINA: Hu qal li ma kellux din l-informazzjoni. Aħna tlabna lis-Sur Apap Bologna biex iġibilna din l-informazzjoni, u hu dar fuq ħaddieħor; kiteb u bagħtilna kopja ta’ dak li kiteb u bagħtilna wkoll ir-risposti li tawh. 

ONOR. ALEX MUSCAT: Ippermettuli ftit.  Jien qed nikkwota mill-email li bagħtet is-Segretarja tal-Kumitat fis-17 ta’ Ġunju fejn, fuq talba tal-Onor. Aquilina, talbet lis-Sur Apap Bologna jippreżenta lill-Kumitat kwalunkwe kuntratt u ftehim... Imbagħad hu qabad dik it-talbha u għamilha... 

L-ISKRIVANA TAL-KUMITAT: Però jien, għan-nom tal-Kumitat, bgħatt email oħra, b’talba differenti, lill-Bord tad-Diretturi ta’ ElectroGas. 

ONOR. ALEX MUSCAT: Jien m’iniex qed ngħid li s-Segretarja tal-Kumitat ħadet xi żball. Is-Segretarja tal-Kumitat għamlet it-talba li saret mill-kollega. 

IĊ-CHAIRPERSON: Lis-Sur Apap Bologna. 

ONOR. ALEX MUSCAT: Iva, imbagħad dik il-mistoqsija ġiet riferuta lil min jista’ jkollu din l-informazzjoni. Però, nerġa’ ngħid, hawnhekk tlabna għal kwalunkwe kuntratt u ftehim li sar bejn, u hawn lista sħiħa. Jiġifieri it-talba tant hija wiesgħa li ngħatajtu dik ir-risposta. 

ONOR. KAROL AQUILINA: Tant it-talba hija wiesgħa, li ma ġie xejn għax lanqas biss irrispondew. 

ONOR. GLENN BEDINGFIELD: Għax il-ġurisdizzjoni ta’ dan il-Kumitat qiegħda f’Malta. Jekk aħna qed nitolbu kuntratti li jeżistu f’ġurisdizzjoni oħra, mhux f’Malta... 

ONOR. KAROL AQUILINA: Xorta għandna dritt għalihom. 

ONOR. ALEX MUSCAT:  Imma t-talba hija too generic.

ONOR. GLENN BEDINGFIELD: Naħseb li għandhom ikunu l-awtoritajiet... 

IĊ-CHAIRPERSON: Ma naħsibx li għandek raġun. 

ONOR. GLENN BEDINGFIELD: L-awtorità li għandna aħna hija li nitolbu informazzjoni lil kumpanija Maltija. 

IĊ-CHAIRPERSON: Bħala l-ewwel pass, Mrs. Brincat, qiegħed nitolbok terġa’ tikteb lill-Bord tad-Diretturi ta’ ElectroGas biex iweġbuna u jgħaddulna kopja tal-minuti kollha ta’ ElectroGas from inception till today. S’issa, dawn għadhom ma ġewx. Bagħtu risposta Siemens, però t-talba saret lil ElectroGas, u ElectroGas sal-lum għadhom ma weġbux. Aħna nesiġu li ElectroGas iwieġbu l-email tiegħek tas-17 ta’ Ġunju li fiha tlabthom kopja tal-minuti tal-meetings kollha ta’ ElectroGas sal-lum. 

ONOR. KAROL AQUILINA: U jien ninsisti li ma’ ElectroGas ikollna wkoll il-minuti, għax huma kumpaniji Maltin, ta’ EGM Holdings Ltd. u ta’ GEM Holdings Ltd. EGM hija l-holding company li fiha għandha s-sit ta’ ElectroGas, imbagħad hi terġa’ tinqasam f’diversi, fosthom GEM Holdings, Siemens u SOCAR.  Jiġifieri nerġgħu nagħmlu t-talba u nagħtuhom id-deadline ta’ nhar it-Tnejn. 

IĊ-CHAIRPERSON: Hawn qbil li ssir din it-talba u għalhekk nistgħu nipproċedu bl-aġenda item li jmiss.


KONTINWAZZJONI TAL-EŻAMI TAR-RAPPORT TAL-AWDITUR ĠENERALI INTITOLAT “AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LTD BY ENEMALTA CORPORATION”

IĊ-CHAIRPERSON:  Nitlob li jissejjaħ ix-xhud.

Is-Sur Paul Apap Bologna, daħal fil-Kamra tal-Kumitat akkumpanjat mill-għajnuna legali tiegħu.

IĊ-CHAIRPERSON:  Sur Apap Bologna, int se tkompli tixhed bil-ġurament li ngħatajt f’seduta preċedenti. Nibda billi nagħmel l-osservazzjoni li fl-aħħar seduta li kellna konna tlabnik informazzjoni, liema informazzjoni waslet għandna dalgħodu u allura dan il-Kumitat ftit li xejn kellu ċans li jara dak li ppreżentajt. Jista’ jkun li jsirulek xi mistoqsijiet fuq dan li ppreżentajt illum stess, però nitolbok tapprezza li jekk tippreżentalna dokumentazzjoni ftit sigħat qabel il-laqgħa tal-Kumitat ftit ikollna ħin biex inkunu nistgħu neżaminawha, u għaldaqstant nitolbok li l-informazzjoni li tkun mitlub tipprovi, tipprova tgħaddihielna kemm jista’ jkun malajr biex aħna nkunu lħaqna eżaminajniha, u jekk ikun hemm bżonn isirulek mistoqsijiet, allura dawn ikunu jistgħu jsiru meta terġa’ tiġi quddiemna. Però dan huwa avviż għal darb’oħra; illum se jkomplu jsirulek xi mistoqsijiet, u se nibda jien.

Il-ġimgħa l-oħra konna tkellimna fuq il-kuntratt li ġie ffirmat bejn New Energy Supply Ltd (NES) u GEM Holdings, and I highlighted  numru ta’ anomaliji manifesti li fl-opinjoni tiegħi fih dan il-ftehim. Ma nafx jekk kellekx ċans tara dan il-kuntratt mid-darba l-oħra sal-lum, u tikkonfermax li dawk l-anomaliji li ġew highlighted humiex minnhom jew le. 

DR GIANNELLA DE MARCO: Mr Chairman, għar-rigward tal-fatt li d-dokumenti waslu llum, nixtieq ngħid li jekk wieħed iħares lejn il-korrispondenza jara li s-Sur Apap Bologna, malli rċieva l-emails mingħand is-Segretarja tal-Kumitat, ittraduċa dak li bgħattulu u bagħat il-komunikazzjoni tagħkom lix-shareholders l-oħra. Ir-risposta ġiet lura lbieraħ, liema risposta immedjatament annettaha u bagħathielkom dalgħodu. Barra minn hekk, just for the record, lilu ma tajtuhx data sa meta kellu jipprovdi l-informazzjoni, jiġifieri m’għedtulux biex jagħtihielkom sat-Tnejn u tahielkom it-Tlieta. 

It-tieni ħaġa li xtaqt nagħmel hija li niddikjara li in vista tal-allegazzjonijiet u l-insinwazzjonijiet li saru fil-laqgħa tat-2 ta’ Ġunju fejn kien hemm ċerti dikjarazzjonijiet magħmulin minn ċerta sezzjoni ta’ dan il-Kumitat, fid-dawl tal-fatt li l-qorti stess, fl-14 ta’ Ġunju, tat reprimand għal dan it-tip ta’ behaviour, fid-dawl tal-fatt li fis-16 ta’ Ġunju kien hemm mill-ġdid attakki fuq l-assistit tiegħi kif ukoll fuqi bħala avukat  għax qed nagħmel dak li suppost legalment nagħmel, l-assistit tiegħi se jeżerċita d-dritt tas-silenzju u mhu se jirrispondi għall-ebda domanda oħra. 

IĊ-CHAIRPERSON: Grazzi, Dr de Marco, ta’ dak li qed tinfurmani bih. Naturalment, dak li qed tgħid inti, fil-fehma tiegħi, huwa analiżi soġġettiva ħafna ta’ dak li seħħ f’dan il-Kumitat. Jien ili ngħid li dan il-Kumitat għandu regoli ċari fejn persuna għandha dritt li tagħżel li tixhed jew ma tixhedx, u dan li għadek kif għedt inti, fil-fehma tiegħi u nemmen li anke fil-fehma ta’ dan il-Kumitat, ma jinkwadrax dak li jagħtik dritt li tagħmel. 

ONOR. GLENN BEDINGFIELD:  Mhux kulħadd. Tiġbidx lill-Kumitat kollu miegħek.

IĊ-CHAIRPERSON:  Għaldaqstant huwa sempliċi ħafna. Il-guidelines għax-xhieda li jiġu quddiem dan il-Kumitat jgħidu li meta tiġi ntavolata mistoqsija lil xhud, dik il-mistoqsija tista’ tiġi kkontestata minn Membru ta’ dan il-Kumitat, imbagħad f’każ li ma jkunx hemm qbil dwar jekk dik il-mistoqsija għandhiex tiġi ntavolata jew le, ikollna nitolbu l-gwida min-naħa tal-Ispeaker. Naturalment, Sur Apap Bologna, dan ma jimpinġix fuq id-dritt tiegħek li ma tweġibx għall-mistoqsijiet f’każ li inti tkun qed tinkrimina lilek innifsek, jew f’każ li l-mistoqsijiet ikunu relatati ma’ proċeduri kriminali li għaddejjin fil-konfront tiegħek. Dawk huma l-prinċipji li stabbilixxa dan il-Kumitat, u s’issa ma nbidel xejn minnhom.  Għaldaqstant il-mistoqsijiet se jsirulek bħalma saru fil-laqgħat li għaddew. Jekk inti tgħid li ma tridx tixhed minħabba li tinkrimina lilek innifsek, jew minħabba li hemm proċeduri kriminali relatati ma’ din il-mistoqsija, allura għandek dritt li ma tixhedx.  Kwalunkwe kontestazzjoni oħra għal xi mistoqsija ma tistax issir minnek iżda minn xi Membru ta’ dan il-Kumitat. Dawn huma r-regoli li jirregolaw lil dan il-Kumitat, u nixtieq nifhem li bħala Membri tal-Kumitat qegħdin naqblu fuq din il-linja li għandna nieħdu. 

ONOR. GLENN BEDINGFIELD: Sur President, aħna m’aħniex se noqogħdu noġġezzjonaw għall-mistoqsijiet li tagħmlu intom, għax malli nitkellmu takkużawna li qegħdin niddefendu lil xi ħadd, u aħna m’aħna qegħdin hawnhekk biex niddefendu lil ħadd.  Però dak li qalet Dr de Marco, u ċioè li saru ċerti insinwazzjonijiet, ma nistgħux ngħidu li mhuwiex minnu.  Anke l-mod kif tittrattaw lix-xhieda quddiem dan il-Kumitat u l-fatt li kellha tkun il-Kamra tal-Avukati stess li tesprimi d-dwejjaq tagħha għall-mod kif l-Onor. Aquilina attakka lill-avukati li jirrappreżentaw lill-klijenti tagħhom... 

IĊ-CHAIRPERSON: Onor. Beidingfield, jien ma fhimtx li l-Kamra tal-Avukati kienet qed tirriferi għall-Onor. Aquilina.   Jekk jirriżultalek....

ONOR. GLENN BEDINGFIELD: L-Onor. Aquilina qal li hu mhuwiex imħallas mill-kriminali. 

ONOR. KAROL AQUILINA: Għandek żball. 

IĊ-CHAIRPERSON: Minn dak li qalet il-Kamra tal-Avukati ma jirriżultax li kienet qed tgħidu fil-konfront  tal-Onor. Aquilina. For all I know, il-Kamra tal-Avukati setgħet kienet qed tirriferi għalik, Onor. Bedingfield. 

ONOR. GLENN BEDINGFIELD: Anke l-qorti stess qalet. 

IĊ-CHAIRPERSON: Il-qorti tat digriet fejn ċaħdet ir-rikors ta’ Yorgen Fenech fil-konfront tiegħi. 

ONOR. GLENN BEDINGFIELD: Però lanqas kienet ħanina fil-konfront tiegħek. Qed tikkwota minn fejn trid.

IĊ-CHAIRPERSON: Dik hija l-unika deċiżjoni tal-qorti. Dr Caruana Curran...

DR GIANNELLA DE MARCO: De Marco jekk jogħġbok. 

IĊ-CHAIRPERSON: Xi ndirizzajtek? 

DR GIANNELLA DE MARCO: Ħażin. 

ONOR. KAROL AQUILINA: Mar lura numru ta’ snin. 

IĊ-CHAIRPERSON: Skużani, bla ebda intenzjoni. 

DR GIANNELLA DE MARCO: Ma jimpurtax.  Jien qiegħda nagħmel riferenza għall-paragrafu 14 tal-Guildlines for PAC Witnesses, li jgħid li: 

“Witnesses must answer all questions put by the Committee, subject to the protection granted to witnesses under the laws of Malta”. 

Issa jekk inti tħares lejn artiklu 366(c) tal-Kodiċi Kriminali tara li dan jagħti protezzjoni li tmur oltre u jgħid li meta għandek mistoqsijiet li jtendu biex jinsinwaw attività  kriminali, mistoqsijiet inkriminanti, meta bneidem qed jiġi trattat ta’ suspettat, kif qed jiġi trattat hawn ġew ix-xhud, allura huwa għandu dritt għas-silenzju.  U dak hu li qed jagħmel l-assistit tiegħi, u ċioè li jeżerċita d-dritt mogħti lilu mil-liġi. 

IĊ-CHAIRPERSON: Mela qegħdin naqblu li fejn hemm mistoqsijiet li b’xi mod qegħdin jinkriminaw... 

DR GIANNELLA DE MARCO: M’għandhommx bżonn ikunu hekk. 

IĊ-CHAIRPERSON: Erġa’ aqra l-paragrafu li għadek kemm qrajt. 

DR GINANELLA DE MARCO: Jien qed nikkwota mill-Guide for PAC Witnesses.  U qed nikkwota bl-Ingliż għax il-kopja li tajtuna hija bl-Ingliż. 

IĊ-CHAIRPERSON: Fil-fatt bl-Ingliż biss jeżistu. 

DR GIANNELLA DE MARCO: Kollox sew, ħsibt li hemm kollox biż-żewġ lingwi. Paragrafu 14 jgħid li “subject to the protection granted to witnesses under the laws of Malta”. 

IĊ-CHAIRPERSON: Naqblu.

DR GIANNELLA DE MARCO: Issa jekk tħares lejn il-laws of Malta, partikolarment Kapitlu 9, tara li dan jagħti protezzjoni lil min qed isirulu mistoqsijiet li jinsinwaw attività kriminali, jew mistoqsijiet li jippruvaw itendu li hemm ħaġa kriminali.  U in vista tal-fatt kif qed jiġi trattat bil-mod kif qed isirulu d-domandi, u bil-kummenti li saru u li ma ġewx irtirati... 

IĊ-CHAIRPERSON: Din żidtha inti, mhijiex qiegħda fil-liġi. 

DR GIANNELLA DE MARCO: Jien qed ngħid li dan kollu jtendi biex juri… 

IĊ-CHAIRPERSON:  Imma żidtha inti, mhijiex fil-liġi.

DR GIANNELLA DE MARCO:  Le, dik il-parti hija x’għamiltu intom.  

IĊ-CHAIRPERSON: Imma mhijiex fil-liġi; żidtha inti. 

DR GIANNELLA DE MARCO: Li żidt jien hija l-parti tad-dikjarazzjonijiet li għamiltu u d-domandi li għamiltu, li juru li intom qed tittrattawh bħala suspettat ta’ xi ħaġa. Nieħdu biss id-dikjarazzjoni  li saret hawnhekk, li ġiet ripetuta apposta eċċ... 

ONOR. KAROL AQUILINA: Liema waħda? 

DR GIANNELLA DE MARCO: Dan ma jiġix hawn biex jiġi attakkat, biex jiġi umiljat, u biex jiġi intimidat. 

ONOR. KAROL AQUILINA: Umiljat billi ma jweġibx? 

DR GIANNELLA DE MARCO: Le, bid-domandi li tagħmel int, Onor. Aquilina. 

ONOR. KAROL AQUILINA: Jien staqsejtu fuq l-Istate Oil Companu of Azerbaijan Republic (SOCAR) u ma riedx iwieġeb. Issa jekk li tmiss ma’ SOCAR hija xi ħaġa kriminali, allura mbagħad wieħed jasal għall-konklużjonijiet li għandu jasal, imma jekk ma jweġibx fuq SOCAR...

DR GIANNELLA DE MARCO: Tippruvax tittrattana… 

ONOR. KAROL AQUILINA:  Imma jiena ma niddiskutix miegħek.

DR GIANNELLA DE MARCO:  Inti qed tiddiskuti, mhux jien. Jien maċ-Chairman qed nitkellem, mhux miegħek. 

ONOR. KAROL AQUILINA: Sur President, nipproċedu. 

DR GIANNELLA DE MARCO: Sur President, jagħtik l-ordnijiet hu? Inkredibbli! Sur President, jien miegħek qed nitkellem. 

IĊ-CHAIRPERSON: Dr de Marco, inti qed tikkwotali l-liġi. Jekk hu, skont il-liġi, għandu dritt ma jweġibx allura jgħidli li mhux qed iwieġeb għax qed nimplikaw azzjoni kriminali. 

DR GIANNELLA DE MARCO: Il-liġi mkien ma tgħid li hu għandu jagħti r-raġuni, imma tgħid li għandu dritt għas-silenzju. 

IĊ-CHAIRPERSON: Imma abbażi ta’ dawk ir-raġunijiet, mhux abbażi ta’ x’qalet il-Kamra tal-Avukati, jew għax l-Onor. Aquilina antipatiku, jew abbażi…

DR GIANNELLA DE MARCO: Jien tajt ir-raġunijiet abbażi ta’ dak li ġara f’dawn il-laqgħat. 

IĊ-CHAIRPERSON: Għandu dritt li ma jweġibx skont il-liġi, però dak id-dritt mhuwiex wieħed assolut. 

DR GIANNELLA DE MARCO: Mr Chairman, inti avukat daqsi u tipprattika. Jien qiegħda nagħti r-raġuni mill-bidu u qed ngħid li mhuwiex se jirrispondi għall-ebda domanda oħra. U qed ngħid abbażi ta’ ċertu aġir li kien hawn f’dan il-Kumitat f’laqgħat preċedenti, fejn nonostante dak li qalet il-qorti xorta baqa’... 

IĊ-CHAIRPERSON: Skont il-liġi dik mhijiex raġuni. 

DR GIANNELLA DE MARCO: Però dan huwa li se jiġri. Jien qed ngħidilkom li dan huwa l-parir li tajt lill-assistit  tiegħi. 

IĊ-CHAIRPERSON: Se jibdew isiru l-mistoqsijiet, se nieħdu nota tal-mistoqsijiet, nistaqsu lin-naħa tal-Gvern jekk hemx oġġezzjoni għal dawn il-mistoqsijiet, u jekk mhemmx oġġezzjoni għal dawn il-mistoqsijiet allura dan il-Kumitat, b’mod kollettiv, jagħmel talba lil Mr Speaker biex jiggwidana dwar kif għandna nimxu ‘l quddiem fuq dawn mistoqsijiet. 

ONOR. GLENN BEDINGFIELD: Aħna m’aħniex se noqogħdu noġġezzjonaw għall-mistoqsijiet. 

IĊ-CHAIRPERSON: Onor. Bedingfield, ma tistax tibqa’ on the fence, trid tkun jew naħa jew oħra, ma tistax tibqa’ fin-nofs! 

ONOR. GLENN BEDINGFIELD: Jiġifieri inti tridni noqgħod noġġezzjona għal kull domanda? Mela jien nista’ noqgħod noġġezzjona għad-domandi? Jekk trid immorru quddiem l-Ispeaker immorru quddiem l-Ispeaker u l-Ispeaker se jerġa’ jibagħtek lura hawnhekk għax il-mistoqsijiet jirregolahom iċ-Chairman tal-Kumitat. Tiftakar li kellna każ ieħor meta kellna hawnhekk bħala xhud lis-Sur David Galea, konna tlabna ruling mingħand l-Ispeaker għax jien deherli li kontu qed tistaqsuh fuq kollox, kif wara kollox qegħdin tagħmlu mas-Sur Apap Bologna, apparti milli fuq ir-rapport tal-Awditur u fuq il-kwestjoni ta’ ElectroGas, u l-Ispeaker qal li huwa sta għaċ-Chairman biex jirregola. Mela erfa’ ir-responsabilità u rregola inti, mela trid titfagħha fuqna! 

ONOR. KAROL AQUILINA: Ejjew inkomplu.

ONOR. GLENN BEDINGFIELD:  In-naħa tal-Gvern mhijiex se toġġezzjona għad-domandi, imma jekk ix-xhud irid jinvoka d-dritt għas-silenzju, aħna m’aħniex se ngħidu li għandu jwieġeb bilfors, għax ma jistax iwieġeb bilfors.

IĊ-CHAIRPERSON: Imma naħseb naqblu li d-dritt għas-silenzju li għandu s-Sur Apap Bologna huwa dritt għas-silenzju skont il-liġi. 

ONOR. ALEX MUSCAT: Però naħseb li taqblu wkoll li apparti dak kollu li hemm fil-liġi, l-atittudini tagħkom qed tiġi wkoll risposta b’ċerti risposti permezz ta’ email u anke b’ċerta atittudini. 

IĊ-CHAIRPERSON: Jiena konvint li mhux se jkun hawn koperazzjoni kbira biex jagħtuna l-informazzjoni għall-mistoqsijiet li qegħdin nagħmlu. 

ONOR. GLENN BEDINGFIELD:  Imma bl-arroganza ma tasalx.
IĊ-CHAIRPERSON:  Nagħmlu l-aħjar li nistgħu.

ONOR. ALEX MUSCAT: Ir-rapport tal-Awditur ma jgħidx li ma kienx hemm kollaborazzjoni biex tinġabar l-informazzjoni kollha li talab hu.  Jiġifieri l-investigazzjoni li kellu jagħmel l-Awditur għamilha u l-informazzjoni nġabret.

IĊ-CHAIRPERSON: Jien nippretendi li intom tissapportjaw il-mistoqsijiet li huma intenzjonati biex toħroġ il-verità.

ONOR. GLENN BEDINGFIELD: Aħna m’aħniex se noġġezzjonaw. 

ONOR. KAROL AQUILINA: Sur President, jien qed nitlob li sakemm il-Kumitat jiddiskuti dan il-punt, ix-xhud joħorġ barra mill-kamra. 

IĊ-CHAIRPERSON: Hawn talba min-naħa tal-Kumitat biex ix-xhud joħroġ barra mill-kamra.

DR GIANNELLA DE MARCO: Trid nagħmel riferenza għal-liema artikli, jew ma tridx?

IĊ-CHAIRPERSON: Dr de Marco, x’riferenzi trid tagħmilli u għal xiex?

DR GIANNELLA DE MARCO: Pereżempju l-artikli in kwestjoni tal-Kodiċi Kriminali, apparti l-Kostituzzjoni ta’ Malta u l-Konvenzjoni Ewropea.

IĊ-CHAIRPERSON: M’hemmx għalfejn. 

ONOR. GLENN BEDINGFIELD: Hawnhekk mhux kulħadd avukat. 

IĊ-CHAIRPERSON: Għidilhom x’inhuma, Dr de Marco.

DR GIANNELLA DE MARCO: Is-sections li qed nagħmel riferenza għalihom huma 643 tal-Kodiċi Penali, li jitkellem dwar incriminating questions, u artiklu 366(e). 

IĊ-CHAIRPERSON: Dr de Marco, qegħdin naqblu. Jekk is-Sur Apap Bologna jaħseb li the question is incriminating, he invokes that right and says that it is incriminating. 

DR GIANNELLA DE MARCO: Or tending to expose him. 
IĊ-CHAIRPERSON: Jien m’għandix problema b’dan.

DR GIANNELLA DE MARCO: Mhux biss, anke meta jkun qed jiġi trattat ta’ suspettat, kif għamiltu intom, hu għandu d-dritt għas-silenzju.  U dan id-dritt tagħtihulu l-liġi. Allura abbażi ta’ kif ġie trattat minnkom, u abbażi ta’ dikjarazzjonijiet li għamiltu intom u li ma rtirajtuhomx, l-assistit mhuwiex...

IĊ-CHAIRPERSON:  Is-Sur Apap Bologna jħoss li qed jiġi trattat bħala suspettat...

DR GIANNELLA DE MARCO:  Ma tiddeċidux intom x’jirrispondi jew le, però at that point ma jirrispondi għal xejn. 

IĊ-CHAIRPERSON: Però abbażi ta’ hekk.

DR GIANNELLA DE MARCO: Abbażi ta’ kif qed jiġi trattat. 

IĊ-CHAIRPERSON: U abbażi li qed jiġi trattat bħala suspettat.

DR GIANNELLA DE MARCO: Minnkom. 

IĊ-CHAIRPERSON: Jekk qed jaħseb li huwa suspettat...

ONOR. KAROL AQUILINA: Ħoloq suspett fuqu nnifsu. 

IĊ-CHAIRPERSON: Ejjew ngħidu li affarih. Is-Sur Apap Bologna qed iħossu li qed jiġi trattat bħala suspettat.

DR GIANNELLA DE MARCO: Min-naħa ta’ dan il-Kumitat.

ONOR. GLENN BEDINGFIELD: Min-naħa ta’ parti ta’ dan il-Kumitat.

IĊ-CHAIRPERSON: Naturalment!  M’għandi ebda dubju li intom...

DR GIANNELLA DE MARCO: Apparti l-fatt li intom mhux suppost qed taraw l-accounts tas-Sur Paul Apap Bologna, però l-public accounts.  But anyway.

IĊ-CHAIRPERSON: M’għandix dubju.

ONOR. KAROL AQUILINA: Sur President, tista’ tirtira mill-kamra Dr de Marco, u forsi tilbes mask b’rispett lejn il-Membri ta’ dan il-Kumitat. Jiena bil-mask noqgħod. 

DR GIANNELLA DE MARCO: Jien qiegħda two metres away minnkom. L-aħħar darba anke ċ-Chairman kien mingħajr il-mask. 

ONOR. JEAN CLAUDE MICALLEF: Bir-rispett kollu, naħseb li l-liġijiet tafuhom daqsi. Jekk dak li jkun ikun qiegħed jagħmel public speaking, u iktar minn kollox, ma’ mikrofonu, ma naħsibx li...

ONOR. KAROL AQUILINA: Imma jiena bħala rispett ma ninżahiex. 

ONOR. JEAN CLAUDE MICALLEF: Ejjew ma naqgħux fir-redikolu!

IĊ-CHAIRPERSON: Hawn talba biex inkunu lebsin il-maskra u ma naħsibx li...

ONOR. KAROL AQUILINA: Dr de Marco, anke l-membri tal-pubbliku li qegħdin bilqiegħda warajk kollha lebsin il-maskra.

DR GIANNELLA DE MARCO: Fine, imma mhux darba jew tnejn li ċ-Chairman stess kien mingħajr maskra, u allura jien ħsibt li hawnhekk... (Interruzzjonijiet) Imma inti m’intix iċ-Chairperson.  Jien bil-maskra kont, neħħejtha meta...

IĊ-CHAIRPERSON: Ladarba hawn talba li tintlibes il-maskra, nitlob li kulħadd jilbisha.

ONOR. JEAN CLAUDE MICALLEF: Qed nifhem li ċ-Chairman qed jgħaddi l-messaġġ lilna wkoll u aħna m’għandna l-ebda problema li nilbsu l-maskra.

IĊ-CHAIRPERSON: M’għandi ebda dubju li m’għamiltha bla ebda diżrispett.

ONOR. KAROL AQUILINA: Jien nisma’ il-kummenti tan-nies li jistaqsu għalfejn waqt il-kumitat kulħadd ikun bla maskra.

IĊ-CHAIRPERSON: You’ll be surprised kemm ikun hemm kummenti dwar il-maskra.

DR GIANNELLA DE MARCO: Meta wieħed ikun qed jitkellem, anke l-qorti, ineħħi l-maskra għax ma jkunx jinstema’ ċar. 

ONOR. KAROL AQUILINA: Hawnhekk qegħdin fil-pubbliku u naħseb li biex nagħtu eżempju tajjeb...  Pereżempju, is-Sur Paul Apap Bologna lanqas jinżaha l-maskra biex iwieġeb, u nnutajt kemm jirrispetta dan il-fatt b’mod dixxiplinat ħafna.

DR GIANNELLA DE MARCO: Mela aħna m’aħniex dixxiplinati Dr Fenech Adami.

ONOR. KAROL AQUILINA: Xi kultant il-ħajja hekk.

IĊ-CHAIRPERSON: Sur Apap Bologna u Dr de Marco, nitlobkom sabiex, jekk jogħġobkom, toħorġu ftit barra mill-kamra. 

DR GIANNELLA DE MARCO: Sur President, hemm xi kamra li nistgħu nistennew fiha? Għax sakemm dħalna konna għal 20 minuta fis-sħana mingħajr siġġu. Kieku ma kienx sinjur hawnhekk li kien ġentili offrieli siġġu...  Ma naħsibx li huwa dekor.

IĊ-CHAIRPERSON: Huwa ħażin, però hawnhekk neqsin minn ħafna amenities.

Is-Sur Paul Apap Bologna u Dr. Giannella de Marco ħarġu barra mill-Kamra tal-Kumitat.

ONOR. GLENN BEDINGFIELD: Renzo Piano ma ħasibx għaliha din! Binja li ġiet tiswina €80 miljun u lanqas uffiċċju m’għandna! Jekk qegħdin niddeliberaw in camera, il-Kumitat irid ikun sospiż.

ONOR. KAROL AQUILINA: Le m’aħniex qegħdin niddeliberaw. M’hawn l-ebda talba...

ONOR. GLENN BEDINGFIELD: Inti tlabt hekk. 

ONOR. KAROL AQUILINA: Le, jien ma  tlabtx li niddeliberaw. Jien nixtieq li jiġi minuted li m’hawn l-ebda talba biex ix-xhud jiġi b’xi mod jew ieħor trattat bħala li għandu xi dritt li ma jweġibx. Għandu l-obbligu li jwieġeb, imma jekk iħoss li domanda tinkriminah, jgħid li hu qed jagħżel li ma jweġibx dik id-domanda għax ir-risposta għaliha tista’ tinkriminah. Jien ma ninsistix li bilfors irid iwieġeb. Hu għandu d-drittijiet tiegħu, imma d-dritt tiegħi u tal-Membri ta’ dan il-Kumitat huwa li nagħmlu l-mistoqsijiet, jekk imbagħad hu jħoss li m’għandux iwieġeb nieħdu nota u nimxu. Imma ma jistax jiġi hawnhekk u jgħid li se joqgħod sieket totalment. Lanqas min hu akkużat fil-qorti ma ġie u għamel hekk. Fil-fatt meta kellna s-Sur Brian Tonna qed jixhed, ħa l-parir li kellu jieħu, u beda jwieġeb, u rringrazzjajnih talli weġibna għal ħafna mill-affarijiet, u ma kien hemm assolutament ebda problemi. Jiena nħoss li f’dan il-Kumitat m’hawn l-ebda oġġezzjoni li nipproċedu u allura għandna nsejħu lix-xhud, ninsistu li ma jkunx hemm aktar diskussjoni fuq dan il-punt għax m’hemm ebda talba minn xi Membru ta’ dan il-Kumitat u, kif tafu, dan il-Kumitat jimxi fuq dak li jiddeċiedu l-Membri tiegħu mhux fuq dak li tippretendi terza parti li tista’ tkun qed tixhed. Għalhekk jien naħseb li għandna nsejħu lura lix-xhud u mingħajr aktar argumenti dwar x’mistoqsijiet jistgħu jsiru, jew dwar affarijiet oħra, nibdew bil-mistoqsijiet. 

ONOR. GLENN BEDINGFIELD: Sur President, l-Onor. Aquilina jrid jiddettalek dak li għandek tagħmel. 

IĊ-CHAIRPERSON: Dak li qed jgħid l-Onor. Aquilina huwa li għandna nagħmlu l-mistoqsijiet – naturalment intom m’intomx qed toġġezzjonaw – u s-Sur Apap Bologna huwa obbligat iwieġeb, u kemm-il darba jħoss li m’għandux iwieġeb allura jkun ifisser li bit-tweġiba għal dik il-mistoqsija jkun qiegħed jinkrimina lilu nnifsu.

ONOR. GLENN BEDINGFIELD: Dak qed tgħidu inti, mhux qed jgħidha hu.

IĊ-CHAIRPERSON: Dik hija l-unika raġuni għalfejn...

ONOR. GLENN BEDINGFIELD: Naħseb li s-Sur Apap Bologna qed jinvoka d-dritt għas-silenzju proprju minħabba din l-atittudini tagħkom. Jiġifieri jekk hawn sitwazzjoni li qed ixxekkel il-ħidma ta’ dan il-Kumitat hija proprju l-atteġġjament tan-naħa tal-Oppożizzjoni, li diġà waslet għall-konklużjoni...

IĊ-CHAIRPERSON: Il-problema hija li l-Oppożizzjoni qed tagħmel mistoqsijiet li mhumiex faċli.

ONOR. RYAN CALLUS: Qed tiddefendu lix-xhud għal darb’oħra.
ONOR. GLENN BEDINGFIELD: L-ewwel nett l-Oppożizzjoni diġà waslet għall-konklużjonijiet tagħha, jiġifieri ma nafx għalfejn qegħdin niltaqgħu hawnhekk. It-tieni, qegħdin tagħmlu insinwazzjonijiet u anke tintimidaw lix-xhieda bil-mistoqsijiet u bl-atteġġjament tagħkom, u dan qed iwassal biex ixxekklu x-xogħol tal-Kumitat. 

IĊ-CHAIRPERSON:  Nistgħu nipproċedu.

ONOR. GLENN BEDINGFIELD:  Ipproċedu mela, le! Ġibu x-xhud hawnhekk. Aħna m’aħniex se noġġezzjonaw għall-mistoqsijiet, però m’aħniex se noġġezzjonaw lanqas jekk ix-xhud ma jridx iwieġeb.

IĊ-CHAIRPERSON: Imma bil-liġi x-xhud jista’ ma jweġibx biss jekk ikun qed jinkrimina lilu nnifsu.

ONOR. GLENN BEDINGFIELD: Imbagħad naraw il-liġi.

IĊ-CHAIRPERSON: Il-liġi proprja li qed tiċċita minnha Dr de Marco hija fejn jingħad li x-xhud għandu dritt ma jweġibx fejn iħoss li qed tiġi attribwita xi ħaġa kriminali fil-konfront tiegħu u qed jitqies bħala suspettat f’reat kriminali. Dik hija s-section li kkwotat. Imbagħad irriferiet għal affarijiet oħra, li mhumiex il-liġi, u aħna hawnhekk nimxu skont il-liġi. 

ONOR. GLENN BEDINGFIELD: Nerġa’ ngħid li l-atteġġjament tagħkom qed ixekkel il-ħidma tal-Kumitat. M’intomx qed tkunu serji.

IĊ-CHAIRPERSON: Issa għad jiġi l-mument meta tagħmlu l-mistoqsijiet intom fejn nispera li se tkunu qegħdin tgħinu lil dan il-Kumitat sabiex toħroġ iktar il-verità kollha.

ONOR. GLENN BEDINGFIELD: Aħna m’aħniex se nagħmlu insinwazzjonijiet u m’aħna se nintimidaw lil ebda xhud u għalhekk m’aħniex se nkunu qegħdin inxekklu l-proċeduri ta’ dan il-Kumitat. (Interruzzjonijiet) Mela jien oġġezzjonajt!? Anzi qed ngħidlek għat-tielet darba li m’aħniex se noġġezzjonaw għall-mistoqsijiet. 

IĊ-CHAIRPERSON: L-Onor. Ryan Callus.

ONOR. RYAN CALLUS: Sur President, jien għalija mhux aċċettabbli li jkollna xhud li jiġi hawnhekk assistit u jsir blanket statement minn qabel fejn jgħid li kull domanda li se nagħmlulu, hi x’inhi...

ONOR. GLENN BEDINGFIELD: Għax intom tippretendu li tridu tiddettaw u tagħmlu kollox intom!

ONOR. RYAN CALLUS: Onor. Bedingfield, ippermettili. Jien ma waqqaftekx għax jien inħobb nisma’ lil min jitkellem qabel inpaċpaċ. Nerġa’ ngħid li għalija mhux aċċettabbli li jkollna dan il-blanket statement fil-bidu tal-laqgħa, għax dan ifisser li qegħdin niġu hawnhekk biex naħlu l-ħin.  Li a priori, meta lanqas għadu jaf x’inhuma d-domandi, qed jgħid li mhux se jwieġeb, għalija mhux aċċettabbli, u huwa evidenti li dan l-argument imur kontra r-ruling stess li tana l-Ispeaker fuq meta x-xhud jiġi mistoqsi dawn id-domandi.

IĊ-CHAIRPERSON: Jekk jogħġobkom, sejħu lix-xhud biex jidħol fil-kamra. 

Is-Sur Paul Apap Bologna u Dr Giannella de Marco reġgħu daħlu fil-Kamra tal-Kumitat.

IĊ-CHAIRPERSON:  Sur Apap Bologna, bħalma taf, SOCAR hija waħda mix-shareholders tal-kumpanija ElectroGas.  Tista’, jekk jogħġbok, tgħid lil dan il-Kumitat f’liema stadju sar l-ewwel kuntatt ma’ SOCAR biex issir shareholder tal-konsorzju ElectroGas?

IS-SUR PAUL APAP BOLOGNA: As my lawyer stated earlier, because of the way that this has been panning out and the insinuations and accusations that have been made, I am invoking my right to silence. 

IĊ-CHAIRPERSON: Jiġifieri ma tistax tgħidilna meta sar l-ewwel kuntatt ma’ SOCAR biex din issir shareholder fil-konsorzju li eventwalment ħa l-kuntratt ta’ ElectroGas?

IS-SUR PAUL APAP BOLOGNA: As I said, I’m invoking my right to silence. 

IĊ-CHAIRPERSON: Tista’ tgħidilna jekk il-kuntatt ma’ SOCAR sarx qabel l-elezzjoni tal-2013? 

IS-SUR PAUL APAP BOLOGNA: As I said, I’m invoking my right to silence.

IĊ-CHAIRPERSON: Tista’ tikkonferma li kont int li għamilt l-ewwel kuntatt mas-soċjetà SOCAR?

IS-SUR PAUL APAP BOLOGNA: I’m invoking my right to silence.

IĊ-CHAIRPERSON: Tista’ tgħidilna jekk biex sar l-ewwel kuntatt ma’ SOCAR inti kellekx laqgħat ma’ nies fil-Gvern tal-Ażerbajġan?

IS-SUR PAUL APAP BOLOGNA: I’m invoking my right to silence.

IĊ-CHAIRPERSON: Tista’ tgħidilna jekk inti kellekx kuntatt dirett mal-President Aliyev tal-Ażerbajġan?

IS-SUR PAUL APAP BOLOGNA: I’m invoking my right to silence for the reasons that I stated earlier.

IĊ-CHAIRPERSON: Tista’ tgħidilna jekk kellekx kuntatt ma’ familjari ta’ Aliyev, il-President tal-Ażerbajġan? 

IS-SUR PAUL APAP BOLOGNA: I’m invoking my right to silence.

IĊ-CHAIRPERSON: Tista’ tgħidilna jekk inti kontx kruċjali biex membri tal-familja Aliyev ukoll jagħmlu viżiti f’Malta fil-proċess qabel u wara l-għoti tat-tender tal-power station lil ElectroGas?

IS-SUR PAUL APAP BOLOGNA: I’m invoking my right to silence.

IĊ-CHAIRPERSON: Tista’, jekk jogħġbok, tgħidilna x’inhi r-raġuni għalfejn SOCAR spiċċat shareholder f’ElectroGas?

IS-SUR PAUL APAP BOLOGNA: I’m invoking my right to silence.

IĊ-CHAIRPERSON: Inti konxju, jew kont konxju, li l-kumpanija SOCAR hija kumpanija tal-Istat tal-Ażerbajġan b’involviment dirett ta’ numru ta’ familjari tal-President Aliyev tal-Ażerbajġan?

IS-SUR PAUL APAP BOLOGNA: I’m invoking my right to silence.

IĊ-CHAIRPERSON: Hemm raġuni teknika, loġika, valida għalfejn minn tant kumpaniji fid-dinja għażiltu kumpanija tal-Istat tal-Ażerbajġan immexxi minn Aliyev li għandu record, li mbagħad ġie miksur mill-Prim Ministru Malti, tal-iktar Gvern korrott fid-dinja?

IS-SUR PAUL APAP BOLOGNA: I’m invoking my right to silence.

IĊ-CHAIRPERSON: Nerġa’ nistaqsik: Hemm  raġuni għalfejn daħħaltu lil SOCAR fil-konsorzju? 

IS-SUR PAUL APAP BOLOGNA: I’m invoking my right to silence.

IĊ-CHAIRPERSON: SOCAR hija waħda mix-shareholders ta’ ElectroGas, u għal raġunijiet li nitolbok tispjega, minflok ma hija ElectroGas li tixtri l-gass li eventwalment jinbiegħ lil Enemalta, ElectroGas tuża wieħed mix-shareholders tagħha, ċjoè lil SOCAR, biex tixtri l-gass hi. 

IS-SUR PAUL APAP BOLOGNA: I’m invoking my right to silence.

IĊ-CHAIRPERSON: Hemm xi raġuni għalfejn ElectroGas tħoss il-bżonn li minflok tmur tixtri l-gass għall-power station hi direttament, tqabbad wieħed mix-shareholders tagħha biex tixtri l-gass, imbagħad ElectroGas tixtri l-gass mingħand SOCAR, u l-gass li tixtri mingħand SOCAR tbigħu lil Enemalta? Hemm loġika għalfejn minflok tixtru l-gass intom direttament, bħala ElectroGas, tixtri l-gass SOCAR imbagħad tbigħu lilkom? Jiġifieri wieħed minn fostkom, għal xi raġuni li forsi xi ħadd jilluminana x’inhi, imur jixtri l-gass hu mingħand Shell jew mingħand xi kumpanija oħra, imbagħad tixtruh mingħandu. X’sens tagħmel din?

IS-SUR PAUL APAP BOLOGNA: I’m invoking my right to silence.

IĊ-CHAIRPERSON: Ngħid sew li meta SOCAR jixtri l-gass u jbigħu lilkom, jiġifieri wieħed minnkom jixtri l-gass u jbigħu lilkom,  huwa jagħmel mark up sostanzjali, jiġifieri jaqla’ l-flus minn fuqkom?  Jiġifieri intom tant għandkom qalbhom tajba li minflok tixtru intom direttament iġġiegħlu lil SOCAR jixtri mbagħad tmorru tixtru mingħandu bi prezz ħafna ogħla minn dak li jkun xtara. Qed nitolbok din l-ispjega għax naturalment fl-aħħar mill-aħħar mhux intom tħallsu, imma jħallas il-poplu Malti li jħallas il-kontijiet tal-elettriku. X’inhi r-raġuni li intom aċċettajtu li SOCAR tixtri l-gass, imbagħad din il-kumpanija tagħkom tixtri mingħand SOCAR u tħallsu miljuni ta’ ewro żejda li mbagħad tgħadduhom fuq Enemalta?

IS-SUR PAUL APAP BOLOGNA: I’m invoking my right to silence.

IĊ-CHAIRPERSON: Ħa nagħmillek riferenza għal artiklu li ġie ppubblikat fil-ġurnal Ingliż The Guardian fil-25 ta’ April 2018.  Dan l-artiklu, bit-titolu “Malta Losing Money ‘Hand over Fist’ from Azerbaijan Energy Deal” jagħmel analiżi ta’ dan kollu li qed nispjegalek, u jagħti spjegazzjoni ta’ kif il-poplu Malti qed iħallas miljuni ta’ ewro żejda fis-sena biex jisservisja dan l-arranġament li għamiltu. Dan l-artiklu jagħmel riferenza għax-xiri tal-gass li sar fl-2017 u jgħid li SOCAR, jiġifieri wieħed mix-shareholders tagħkom, fl-2017 xtara b’€113 miljun worth of gas mingħand Shell, u fuq €113 miljun, ElectroGas ħallset lil SOCAR €153 miljun. Mela SOCAR xtara €113 miljun, u back-to-back bigħu lilkom €153 miljun. Jiġifieri SOCAR, ix-shareholder magħkom f’din il-kumpanija, fl-2017 qala’ €40 miljun. Tikkonfermahom dawn iċ-ċifri?

IS-SUR PAUL APAP BOLOGNA: I’m invoking my right to silence.

IĊ-CHAIRPERSON: Tista’ tgħidilna wara rapport bħal dan jekk ElectroGas, jew int, jew SOCAR ħadtux xi passi kontra l-ġurnal The Guardian? Dan qed jgħid li nsterqu €40 miljun f’sena. Wara dan ir-rapport, li hija akkuża serja, f’ElectroGas iddiskutejtuha at board level? Tkellimtu fil-Bord tad-Diretturi ta’ ElectroGas, fejn hemm ukoll SOCAR, u għedtu lil SOCAR li qed jisraqkom għax xtrara l-gass b’€113 miljun u biegħulkom b’€153 miljun? Fuq dan in-negozju biss, f’sena SOCAR qala’ €40 miljun. Iddiskutejtuha bejnietkom fil-Bord tad-Diretturi din il-materja?

IS-SUR PAUL APAP BOLOGNA: I invoke my right to silence.

IĊ-CHAIRPERSON: Tikkonferma li meta intom ħallastu €153 miljun, imbagħad lil Enemalta ċċarġjajtuha €153 miljun? Jiġifieri l-prezz fl-aħħar mill-aħħar tħallas minn Enemalta, ċjoè il-prezz ta’ €153 miljun tħallas mit-taxxi tal-poplu, meta dak il-gass inxtara b’€113 miljun.

IS-SUR PAUL APAP BOLOGNA: I invoke my right to silence.

IĊ-CHAIRPERSON: Imma tikkonferma li dan hu l-arranġament ma’ Enemalta, u ċjoè li SOCAR jixtri l-gass, fuq xirja ta’ €113 miljun SOCAR jgħolli b’€40 miljun, intom, no questions asked, tħallsu €153 miljun, imbagħad tibagħtu invoice lil Enemalta u Enemalta, no questions asked, tħallas €153 miljun?

IS-SUR PAUL APAP BOLOGNA: I invoke my right to silence.

IĊ-CHAIRPERSON: Naqblu li dan hu l-arranġament ma’ Enemalta?

IS-SUR PAUL APAP BOLOGNA: As I’ve already stated, I invoke my right to silence.

IĊ-CHAIRPERSON: Imma ma jagħmilx sens għalik li taqbżu għall-poplu Malti, għal Enemalta, u tmorru intom direttament tixtru l-gass?

IS-SUR PAUL APAP BOLOGNA: I invoke my right to silence.

IĊ-CHAIRPERSON: Inti taf li SOCAR m’għandha ebda expertise f’dan ix-xiri tal-gass?

IS-SUR PAUL APAP BOLOGNA: I invoke my right to silence.

IĊ-CHAIRPERSON: Inti taf li meta tqabbel il-prezzijiet li ħallastu intom lil SOCAR, li mbagħad għaddejtu fuq il-poplu Malti, huma totalment mhux prezzijiet tas-suq internazzjonali?

IS-SUR PAUL APAP BOLOGNA: I invoke my right to silence.

IĊ-CHAIRPERSON: Jiġifieri jien qed nistaqsik jekk tafx li SOCAR qalgħu €40 miljun f’sena, qed nistaqsik jekk ikkontestajtux dak li qal il-ġurnal, qed nistaqsik jekk hux minnu li intom tibagħtu invoice lil Enemalta u allura tgħaddu dan il-piż ta’ €40 miljun fuq il-poplu Malti, and you invoke your right to silence! Ma tħossx l-obbligu li tispjega lill-poplu Malti?

IS-SUR PAUL APAP BOLOGNA: As I’ve stated earlier, because of the accusations that have been made by this Committee and because of what has been said to my legal counsel and the way that she has been attacked, I’m invoking my right to silence. 

IĊ-CHAIRPERSON: U inti ma tħossx li għandek tispjega lill-poplu Malti – li hemm numru minnhom qegħdin jisimgħuna u probabbli għada tiġi rrappurtata – għalfejn fl-2017 ħallasna €40 miljun żejda? Inti llum għandek opportunità tispjega, instead of invoking  your right to silence, għalfejn il-poplu Malti fl-2017 ħallas €40 miljun iktar milli suppost għall-gass li nxtara.

ONOR. GLENN BEDINGFIELD: Dak qed tgħidu inti.

IĊ-CHAIRPERSON: Le, mhux qed ngħidu jien. Jien qed nikkwota.

ONOR. GLENN BEDINGFIELD: Wasalt għall-konklużjoni tiegħek.

IĊ-CHAIRPERSON: Le, Onor. Bedingfield. Jien qed nikkwotalek minn rapport tal-ġurnal The Guardian tal-25 ta’ April.

ONOR. ALEX MUSCAT: Dan xi vanġelu? Dan xi Bibbja? 

ONOR. KAROL AQUILINA:  Ħadd mill-Gvern ma ċaħadha.

IĊ-CHAIRPERSON: U kont ċar ħafna max-xhud u staqsejtu.

ONOR. ALEX MUSCAT: Jiġifieri dik hija l-verità.

ONOR. RYAN CALLUS: La ma kienx hawn ċaħda, allura s’issa hija l-verità.

ONOR. ALEX MUSCAT: Hija assumption.  Hux hekk?

ONOR. GLENN BEDINGFIELD: Jiġifieri inti toqgħod fuq il-ġurnal The Guardian, però meta l-Qorti wissietek...

IĊ-CHAIRPERSON: Bejn ir-right to silence u x’qal The Guardian jien nagħmel il-konklużjonijiet tiegħi.  Issa inti tista’ tagħmel konklużjoni mod ieħor.

ONOR. GLENN BEDINGFIELD: Mhux problema. 

ONOR. ALEX MUSCAT: Intom wasaltu għall-konklużjonijiet tagħkom li huma differenti minn dawk li wasal għalihom il-poplu. 

IĊ-CHAIRPERSON: Sur Apap Bologna, inti għandek opportunità  illum quddiem dan il-Kumitat biex tgħidli...

ONOR. GLENN BEDINGFIELD: U n-nies qed jaslu għall-konklużjonijiet tagħhom. Aqra l-ġurnali u tkun taf għal liema konklużjonijiet waslu.

IĊ-CHAIRPERSON: Jaħasra konna mexjin tajjeb.

ONOR. ALEX MUSCAT: Imma la staqsejtna qegħdin nirrispondu. Mhux hekk?

IĊ-CHAIRPERSON: Sur Apap Bologna, inti llum għandek opportunità li tgħidli li dak li qed jgħid il-ġurnal The Guardian huwa kollu ħmerijiet u huwa invenzjoni totali, li dak li qed ngħid jien huwa totalment gidba, u għandek l-opportunità li tispjegali. Jien qed nipprova ngħidlek biex tispjegali.  Instead of invoking your right to silence tista’ tgħidli li mhux veru li SOCAR tixtri l-gass, għax il-gass qiegħda tixtrih GEM Holdings, jew Gasol. Hawnhekk għandek fatt li sal-lum ma nafx li ġie miċħud, u inti llum għandek opportunità biex tispjega dak li qed jgħid dan ir-rapport. Dak qed nitolbok jien.

IS-SUR PAUL APAP BOLOGNA: Well, in that case I would suggest that you ask the right people to answer those questions.

IĊ-CHAIRPERSON: We will have the opportunity to ask other people.

IS-SUR PAUL APAP BOLOGNA: I think you’re asking the wrong person about these questions.  And I’m saying that and I’m invoking my right to silence, but you’re asking the wrong person. 

IĊ-CHAIRPERSON: Jiġifieri inti qed tgħidli li minbarra li you’re invoking your right to silence għal ma nafx kemm-il raġuni,  issa hemm raġuni oħra, u ċjoè li inti ma tafx, m’għandekx idea. Jiġifieri l-kumpanija tiegħek qed tħallas €40 miljun f’sena, liema flus stajtu ffrankajtuhom intom u stajtu ffrankajtuhom lill-poplu Malti. Dak hu l-argument tiegħi. Dawk l-€40 miljun stajtu ffrankajtuhom intom, però minflok iffrankajtuhom għaddejtuhom fuq il-poplu Malti. Kien ikun aħjar kieku qlajtu xi ħaġa żgħira intom, però ffrankajtu ħafna iktar miljuni lill-poplu Malti. Imma intom, għal raġuni li ma nistax nifhem u li ma tagħmilx sens, qabbadtu lil SOCAR, li m’għandu ebda esperjenza fix-xiri tal-gass, daħħaltuh intermedjarju, u b’dan il-mekkaniżmu in place SOCAR qalgħu €40 miljun. Issa għandek opportunità quddiem il-poplu Malti biex tispjega x’inhi l-loġika għalfejn fl-2017 – għax dik hija l-informazzjoni li għandi, forsi inti tista’ tagħtina informazzjoni fuq snin oħra – ntnefqu €40 miljun żejda. Sur Apap Bologna, għandek opportunità biex tispjega dan.  Issa tista’ tgħidli li m’intix se teħodha għax you want to invoke your right to silence. Good luck to  you, però in-nies jaslu għall-konklużjonijiet tagħhom. Għandek xi ħaġa xi tgħid?

IS-SUR PAUL APAP BOLOGNA: I told you that I think you should ask the right person. You’re asking the wrong person.

IĊ-CHAIRPERSON: Who is the right person?

IS-SUR PAUL APAP BOLOGNA: I’ll have to go back and ask, but I’m certainly not the right person.

IĊ-CHAIRPERSON: It would be what? A technical person?

IS-SUR PAUL APAP BOLOGNA: I have no idea because I wasn’t involved.

IĊ-CHAIRPERSON: You were involved because in 2017 you were a director.

IS-SUR PAUL APAP BOLOGNA: No, I was not a director of ElectroGas. I think you are mistaken. 

IĊ-CHAIRRPERSON: I agree. You were a shareholder in the company. 

IS-SUR PAUL APAP BOLOGNA: A minority shareholder who was not involved in...

ONOR. KAROL AQUILINA: Jiġifieri int qatt ma kont direttur ta’ ElectroGas.

DR GIANNELLA DE MARCO: Issa kien.

IS-SUR PAUL APAP BOLOGNA: I was for the last 18 months.

ONOR. KAROL AQUILINA: Ma naħsibx li dħalt direttur ta’ ElectroGas u ma nfurmajtx ruħek. Naħseb li nfurmajt ruħek. Anke jekk tirrispondi din tinkrimina lilek innifsek?

DR GIANNELLA DE MARCO: Possibbli li m’intix qed tisma’ l-insinwazzjonijiet?

ONOR. KAROL AQUILINA: Għandi dritt nistaqsi.

DR GIANNELLA DE MARCO: Anke mit-ton.  Ix-xhud ma jiġix hawn biex jiġi nsultat.

IĊ-CHAIRPERSON: Sur Apap Bologna, għandek din l-opportunità biex tispjega għalfejn iddeċidejtu li ddaħħlu lil SOCAR bħala l-intermedjarju biex jixtri l-gass, u fl-2017, nerġa’ ngħid, il-poplu Malti ħallas €40 miljun iktar milli kellna nħallsu. X’inhi r-risposta tiegħek?

IS-SUR PAUL APAP BOLOGNA: I’m invoking my right to silence.

ONOR. KAROL AQUILINA: Allura inti x’laqgħat kellek ma’ SOACR?

IS-SUR PAUL APAP BOLOGNA: I’m invoking my right to silence.

ONOR. KAROL AQUILINA: Pereżempju, kellek laqgħat barra minn Malta ma’ SOCAR?

IS-SUR PAUL APAP BOLOGNA: I’m invoking my right to silence. 

ONOR. KAROL AQUILINA: Ġieli bgħatt affarijiet lil Socar?

IS-SUR PAUL APAP BOLOGNA: I’m invoking my right to silence.

ONOR. KAROL AQUILINA: Ġieli bagħtulek affarijiet SOCAR?

IS-SUR PAUL APAP BOLOGNA: I’m invoking my right to silence.

ONOR. KAROL AQUILINA: Irċevejt flus mingħand SOCAR?

IS-SUR PAUL APAP BOLOGNA: I’m invoking my right to silence.

ONOR. KAROL AQUILINA: Dawk il-flus li rċevejt mingħand SOCAR x’għamilt bihom?

IS-SUR PAUL APAP BOLOGNA: I’m invoking my right to silence.

ONOR. KAROL AQUILINA: F’liema kumpaniji poġġejthom jew għaddejthom?

ONOR. GLENN BEDINGFIELD: Mela l-ewwel staqsejtu jekk ma...

IĊ-CHAIRPERSON: Ix-xhud għandu l-opportunità jwieġeb li dak li qed jgħid l-Onor. Aquilina mhuwiex minnu u mhux veru.

ONOR. GLENN BEDINGFIELD: Imma l-ewwel staqsejtu lix-xhud jekk irċeviex flus u qallek li qed jinvoka d-dritt għas-silenzju, imbagħad staqsejtu x’għamel bil-flus li rċieva!  Mela allura inti jekk taf li...

ONOR. KAROL AQUILINA: Iva, jgħidli li ma rċeviex flus.

IĊ-CHAIRPERSON: Jista’ jwieġeb li ma rċeviex flus.

ONOR. GLENN BEDINGFIELD: Imma għażel, li minħabba l-insinwazzjonijiet li qegħdin tagħmlu kontinwament intom... U naħseb illi kieku kont minfloku jien, l-istess kont nagħmel. 

ONOR. KAROL AQUILINA: Ma jimpurtax.

IĊ-CHAIRPERSON: Irringrazzja ‘l Alla li m’intix, Onor. Bedingfield.

ONOR. KAROL AQUILINA: Għandek il-privileġġ li ma tkunx. Inti daqsxejn bilgħaqal iktar.

Sur Apap Bologna, se naqbiżlek fuq xi ħaġ’oħra. X’inhi r-relazzjoni tiegħek mal-ex Prim Ministru Joseph Muscat?

IS-SUR PAUL APAP BOLOGNA: I invoke my right to silence.

DR GIANNELLA DE MARCO: Mr Chairman, possibbli li dawn id-domandi huma kollha parti...

ONOR. KAROL AQUILINA: Iva, huma parti... Waħda mit-terms of reference hija...

DR GIANNELLA DE MARCO: Onor. Aquilina sar iċ-Chairman? Jekk sar iċ-Chairman, infurmani.

ONOR. KAROL AQUILINA: Jien liċ-Chairman qed inkellem, mhux lilek.

DR GIANNELLA DE MARCO: Jien maċ-Chairman qed nitkellem.

IĊ-CHAIRPERSON: Għedli x’inhi l-mistoqsija tiegħek Dottoressa.

DR GIANNELLA DE MARCO: Mr Chairman, dawn id-domandi li qed jagħmel l-Onor.  Aquilina huma kollha barra mill-mandat li għandu dan il-Kumitat.

ONOR. KAROL AQUILINA: Le, mhumiex.

DR GIANNELLA DE MARCO: Iddeċieda hu. Mhux hekk!

ONOR. KAROL AQUILINA: Ara t-terms of reference tar-rapport tal-Awditur u tara r-raġunijiet.

DR GIANNELLA DE MARCO: Mr Chairman, wieħed jista’ jikkontrolla...?

IĊ-CHAIRPERSON: Sur Apap Bologna, jekk il-mistoqsija hija x’relazzjoni għandek ma’ Joseph Muscat, u dik tista’ tkun conducive għal, pereżempju, l-involviment ta’ Joseph Muscat fl-għoti ta’ dan it-tender...

ONOR. GLENN BEDINGFIELD: Safejn naf jien diġà weġibha din.

IĊ-CHAIRPERSON: ...jew l-involviment ta’ Joseph Muscat biex jitgħaqqad il-konsorzju...

ONOR. GLENN BEDINGFIELD: Jekk qed tippruvaw din il-logħba... Diġà weġibha għax staqsejtuh fejn mar jiekol, u ma’ min, u kif, u x’fatta, u x’inbid kien... Issa, għax tafu li x-xhud mhuwiex iwieġeb allura tgħidu... 

IĊ-CHAIRPERSON:  Missejnilhom il-king!

ONOR. GLENN BEDINGFIELD:  Dan huwa l-ħażen politiku li qaltilkom il-qorti dwaru.  Qegħdin tippruvaw li bil-mistoqsijiet tagħkom timplikaw lill-ex Prim Ministru.

IĊ-CHAIRPERSON: Il-king!

ONOR. GLENN BEDINGFIELD: Inti taf min huwa l-king, Onor. Fenech Adami.

ONOR. KAROL AQUILINA: Sur Apap Bologna, x’influwenza kellek, jew għandek fuq l-ex Prim Ministru Joseph Muscat?

IS-SUR PAUL APAP BOLOGNA: I already answered this question in the first session that we had, and I invoke my right to silence.

ONOR. KAROL AQUILINA: Inti dilettant ta’ xi sports?

IS-SUR PAUL APAP BOLOGNA: I invoke my right to silence.

DR GIANNELLA DE MARCO: Mr Chairman, jiġifieri din hija domanda fuq l-Auditor General’s report?

IĊ-CHAIRPERSON: Tista’ tkun.

DR GIANNELLA DE MARCO: Kollox jista’ jkun taħt il-kappa tax-xemx. Mhux hekk!  Imma m’hemm xejn dwar dan fl-Auditor General’s report.

ONOR. KAROL AQUILINA: Iva.

DR GIANNELLA DE MARCO: Imma hawnhekk nimxu b’li jista’ jkun?

ONOR. KAROL AQUILINA: Qed nistaqsih għax naf l-affarijiet; ħalli hu jikkonfermali li huwa hekk.

DR GIANNELLA DE MARCO: Imma jien qed nindirizza lil Mr Chairman.

ONOR. KAROL AQUILINA: U lili ma tindaħallix x’ngħid u ma ngħidx.

DR GIANNELLA DE MARCO:  Ma jħallikx tweġibni, Mr Chairman.

IĊ-CHAIRPERSON: Dottoressa, l-oġġezzjoni għall-mistoqsijiet ma jistgħux isiru minnek, bir-rispett kollu. Li tista’ tagħmel inti huwa li tagħti parir lill-klijent tiegħek dwar jekk iweġibx jew le. Il-mistoqsijiet li jsiru jistgħu joġġezzjonaw għalihom, kif diġà spjegajt, il-Membri ta’ dan il-Kumitat. Kompli bil-mistoqsijiet, Onor. Aquilina.

DR GIANNELLA DE MARCO: Però r-rwol tiegħi huwa anke li nagħmel oġġezzjonijiet ta’ natura legali miegħek.

IĊ-CHAIRPERSON: Naturalment, però imbagħad, jekk mistoqsija għandhiex tiġi mpoġġija jew le, jiddeċiedu l-Membri tal-Kumitat.

DR GIANNELLA DE MARCO: Naqblu.

ONOR. KAROL AQUILINA: Sur Apap Bologna, ngħid sew li d-dar għandek mejda tat-table tennis?

IS-SUR PAUL APAP BOLOGNA: I invoke my right to silence.

ONOR. KAROL AQUILINA: Ngħid sew li tant għandek influwenza fuq Joseph Muscat u Edward Zammit Lewis, u tant għandek ħbiberija magħhom, li inti tistedinhom id-dar joqogħdu jilagħbu t-table tennis miegħek?

ONOR. JEAN CLAUDE MICALLEF: Mr Chairman, aħna għedna li m’aħniex se noġġezzjonaw, imma jekk se naqgħu f’dan il-livell ta’ mistoqsijiet, jien l-ewwel wieħed bħala Membru li noġġezzjona għal din ir-redikolaġni.  

ONOR. KAROL AQUILINA: Jgħid jekk hux veru jew le. Biex naraw l-influwenza li kellu. 

ONOR. JEAN CLAUDE MICALLEF: Jixraq ferm iktar rispett lil dan il-Kumitat. 

ONOR. KAROL AQUILINA: Veru jew mhux veru dan li qed ngħid jien?

IĊ-CHAIRPERSON: Onor. Micallef, inti qiegħed toġġezzjona għal din il-mistoqsija. F’dan il-każ jien irrid nistaqsi lill-Onor. Aquilina x’inhi l-motivazzjoni ta’ din il-mistoqsija biex dan il-Kumitat ikun jista’ jiddeċiedi.

ONOR. KAROL AQUILINA: Għax waħda mill-affarijiet li nvestiga l-Awditur Ġenerali kienet jekk hemmx similjanza bejn il-proposta li saret lill-Partit Laburista qabel l-elezzjoni jew le. U jien qed nipprova nuri li kien hemm familjarità bejn is-Sur Apap Bologna, il-Prim Ministru u diversi ministri oħra. Għalhekk irrid nuri li s-Sur Apap Bologna għandu, u kellu, influwenza fuq il-Prim Ministru u ministri tal-Gvern, li mbagħad kellhom sehem fl-għoti ta’ dan il-kuntratt lill-kumpanija li huwa għandu shareholding tagħha. Dak hu li qed nipprova nuri. L-istess bħalma għamilt bix-xhieda l-oħra meta staqsejthom jekk kellhomx laqgħat fil-Kwartieri Ġenerali tal-Partit Laburista u x’kuntatti kellhom ma’ ministri oħrajn, eċċ. Lis-Sur Apap Bologna saħansittra staqsejtu jekk qattx siefer ma’ persuni ta’ dak it-tip, u qal li ġieli ta rigal, eċċ. Jiġifieri dawn il-mistoqsijiet huma f’dik il-vena, u naħseb li huma leġittimi li wieħed jagħmilhom u jirrispondihom. Jekk mhux veru, jgħidli li mhux veru. Jien qed ngħidlu li dik hija l-informazzjoni li għandi jien, u ċjoè li hu, tant huwa biċċa waħda ma’ Joseph Muscat u fost oħrajn mal-Ministru Edward Zammit Lewis, li saħansittra jistedinhom id-dar, għandu mejda tat-table tennis, u joqogħdu jilagħbu t-table tennis flimkien. Veru din jew le?

ONOR. GLENN BEDINGFIELD: B’kull rispett, Sur President, imma naħseb li l-issue tal-familjarità diġà konna trattajniha fl-ewwel laqgħa...

ONOR. KAROL AQUILINA: Ma jimpurtax, iweġibha.

ONOR. GLENN BEDINGFIELD: Issa jekk se noqogħodu ngħidu x’għandu d-dar “dak” u x’għandu d-dar l-“ieħor”, u liema flixkun inbid... Huwa dan l-atteġġjament tagħkom li qiegħed ibigħed lix-xhud milli jwieġeb għal ċerti domandi! Ma tirrispettawx id-dinjità tax-xhud li jkollna quddiemna. Allura kif tridu li n-nies jirrispettawkom?

IĊ-CHAIRPERSON: Onor. Bedingfield, jekk ix-xhud qed iħossu kif qed tgħid li qed iħossu int, qed jinvoka d-dritt li ma jweġibx.

ONOR. KAROL AQUILINA: Daqshekk; neħduha hekk. Sur Apap Bolgona, staqsejtek mistoqsija.
IS-SUR PAUL APAP BOLOGNA: Qed ninvoka d-dritt li ma nweġibx.

ONOR. KAROL AQUILINA: Ma’ min iktar għandek kuntatti fil-Gvern? Ma’ min għandek influwenza iktar fil-Gvern?

IS-SUR PAUL APAP BOLOGNA: I invoke my right to silence.

ONOR. KAROL AQUILINA: Pereżempju, qabel l-elezzjoni tal-2013 ma’ liema ministri kellek laqgħat?

IS-SUR PAUL APAP BOLOGNA: I invoke my right to silence.

ONOR. KAROL AQUILINA: Min kienu l-ministri, jew deputati, jew uffiċjali tal-Partit Laburista li stedint id-dar qabel l-2013?

DR GIANNELLA DE MARCO: Aħna se nerġgħu nibdew, Mr Chairman? Dawn id-domandi kollha saru diġà.

IĊ-CHAIRPERSON: Saru fil-konfront ta’ xhud ieħor naħseb.

DR GIANNELLA DE MARCO: Le, saru fil-konfront ta’ dan ix-xhud fl-ewwel seduta li xehed fiha. Din hija l-ħames waħda.

IĊ-CHAIRPERSON: Jien m’għandix amment però, Onor. Aquilina, jekk hemm xi mistoqsijiet li diġà għamilthom, terġax tagħmilhom. 

ONOR. KAROL AQUILINA: Le, m’għandix għalfejn. L-aħħar darba beda jwieġeb, imma issa f’daqqa waħda saru inkriminanti dawn il-mistoqsijiet!

Sur Apap Bologna, x’inhuma l-kuntatti l-oħra li għandek l-Ażerbajġan f’negozju, apparti ElectroGas?

IS-SUR PAUL APAP BOLOGNA: I invoke my right to silence.

ONOR. KAROL AQUILINA: Jien l-aħħar darba staqsejtek meta mort l-Ażerbajġan. Tista’ tgħidilna meta kienet l-aħħar darba li mort l-Ażerbajġan? 

IS-SUR PAUL APAP BOLOGNA: I invoke my right to silence.
ONOR. KAROL AQUILINA: Tista’ tgħidilna r-raġuni għalfejn mort l-Ażerbajġan?

IS-SUR PAUL APAP BOLOGNA: I invoke my right to silence.

ONOR. KAROL AQUILINA:  Jien għalissa daqshekk għandi mistoqsijiet.

IĊ-CHAIRPERSON: Aktar domandi? L-Onor. Ryan Callus.

ONOR. RYAN CALLUS: Sur Apap Bologna, tikkonferma li kont membru tal-bord tal-ippjanar?

IS-SUR PAUL APAP BOLOGNA: I invoke my right to silence.

ONOR. RYAN CALLUS: Minkejja li m’intix twieġeb, kien irrapurtat fil-media li inti kont membru f’dan il-bord, l-istess kif kont jien. Min kienet il-persuna li avviċinatek biex tkun membru fil-bord tal-ippjanar?

IS-SUR PAUL APAP BOLOGNA: I invoke my right to silence.

ONOR. RYAN CALLUS: Kien iċ-Chairman ta’ dak iż-żmien, il-Perit Vince Cassar?

IS-SUR PAUL APAP BOLOGNA: I invoke my right to silence.

ONOR. RYAN CALLUS: Kien forsi xi ħadd iktar omnipotenti fl-Awtorità tal-Ippjanar, bħall-ex Chief Executive Officer, Johann Buttigieg?

IS-SUR PAUL APAP BOLOGNA: I invoke my right to silence.

ONOR. RYAN CALLUS: Kien forsi l-Ministru responsabbli mill-ippjanar ta’ dak iż-żmien?

IS-SUR PAUL APAP BOLOGNA: I invoke my right to silence. 

ONOR. RYAN CALLUS: L-ex Ministru Konrad Mizzi ġieli kellmek dwar din il-possibilità li tkun nominat fuq il-bord tal-ippjanar?

IS-SUR PAUL APAP BOLOGNA: I invoke my right to silence.

ONOR. RYAN CALLUS: Kien hemm xi involviment tal-ex Chief of Staff tal-Prim Ministru Keith Schembri biex tkun membru nominat mill-Gvern?

IS-SUR PAUL APAP BOLOGNA: I invoke my right to silence.

ONOR. RYAN CALLUS: Mal-ex Prim Ministru ġieli ddiskutejt il-possibilità li tkun fuq il-bord tal-ippjanar?

IS-SUR PAUL APAP BOLOGNA: I invoke my right to silence.

ONOR. RYAN CALLUS: X’esperjenza għandek fis-settur tal-ippjanar?

IS-SUR PAUL APAP BOLOGNA: I invoke my right to silence.

ONOR. RYAN CALLUS: Meta ġejt appuntat fuq il-bord tal-ippjanar diġà kontu qegħdin taħdmu fuq din il-proposta tal-power station. Ma ħassejtx li bil-ħatra tiegħek fuq il-bord tal-ippjanar inti kont se tibni relazzjoni mal-bqija tal-membri tal-bord, u allura tkun f’kunflitt meta l-eventwali applikazzjoni tersaq quddiem il-bord tal-ippjanar?

IS-SUR PAUL APAP BOLOGNA: I invoke my right to silence.

ONOR. RYAN CALLUS: Daqshekk għandi mistoqsijiet jien għalissa, Mr Chairman.

IĊ-CHAIRPERSON: Ħa nkompli daqsxejn jien. Sur Apap Bologna, jien staqsejtek fuq SOCAR u l-konnessjonijiet tal-istess kumpanija... Din hija kumpanija tal-Gvern tal-Ażerbajġan. Kif tiġik f’moħħok li ddaħħlu shareholder fil-kumpanija li se tissupplixxi l-enerġija lil Malta, kumpanija ta’ Stat ieħor?  Però, to top it up dan mhux Stat kwalunkwe, għax it-track record tal-Ażerbajġan, jekk wieħed iħares lejn il-greylisting charts...

ONOR. KAROL AQUILINA: Blacklisting dawn għandhom.

IĊ-CHAIRPERSON: Non si tocca, jiġifieri lanqas tmissu l-Ażerbajġan jekk inti ma tridx li bħala pajjiż ikollok theddida li tiġi grey listed. Jiġifieri pajjiż li għandu moħħu f’loku jkun qed jiżbalja li jagħti l-enerġija tiegħu lil kumpanija li fiha hemm shareholder mill-Istat tal-Ażerbajġan li huwa magħruf bħala l-iktar Gvern korrott fid-dinja. U dak hu li jġib il-greylisting f’pajjiż. 

ONOR. GLENN BEDINGFIELD: Donnok taf xi affarijiet li aħna ma nafux u donnok qed tieħu gost bihom ukoll.

IĊ-CHAIRPERSON: Jien nispera li dak li intom u aħna mwerwin minnu u nkwetati dwaru, ma jseħħx. Però jekk iseħħ huwa tort tagħkom biss, Onor. Bedingfield, għax tibqgħu tiddefendu l-ħażin, u għadkom tagħmlu hekk s’issa.

ONOR. GLENN BEDINGFIELD: Grazzi. Tista’ tgħid x’inhu l-ħażin, jekk jogħġbok? 

IĊ-CHAIRPERSON:  Qed nispjega!

ONOR. GLENN BEDINGFIELD: Int qed tagħmel statement “hekk”. Jekk għandek xi informazzjoni li saret xi ħaġa ħażina, mur biha għand il-Pulizija. Inti l-ewwel għedt li għaddew flus u mhux flus, u jien qed nistiednek, biex ma nużax il-kelma “nisfidak”, biex titlaq minn hawn issa, nissospendu l-laqgħa, u tmur għand il-Kummissarju tal-Pulizija u turih il-provi. Jew tmur inkella tibqax tagħmel dawn l-insinwazzjonijiet.

ONOR. KAROL AQUILINA:  Onor. Bedingfield, ħa ngħidlek x’nagħmlu. Tiġi miegħi għand il-Kummissarju tal-Pulizija u nieħdu lis-Sur Apap Bologna magħna?

ONOR. GLENN BEDINGFIELD: Call my bluff. Mur għand il-Pulizija.

ONOR. KAROL AQUILINA: Tiġi miegħi u neħduh magħna u ngħidulu fuq Kittiwake u 17 Black?

ONOR. GLENN BEDINGFIELD: Jien m’għandix informazzjoni. Inti għandek informazzjoni.

ONOR. KAROL AQUILINA: Ilqa’ din l-isfida u mmorru issa bis-Sur Apap Bologna magħna.

ONOR. GLENN BEDINGFIELD: Mur inti għand il-Pulizija għax inti għandek informazzjoni. Aħna ma nieħdu lil ħadd għand il-Pulizija. Mela qed tibża’ tmur waħdek? 

ONOR. KAROL AQUILINA: Ejja ħa mmorru! 
ONOR. GLENN BEDINGFIELD: Mur għand il-Pulizija u għedilhom bl-informazzjoni, inkella ieqfu għamlu l-insinwazzjonijiet u ieqfu għamlu din il-ħsara, għax il-ħsara intom qegħdin tagħmluha bl-insinwazzjonijiet kollha li qegħdin tagħmlu. 

ONOR. KAROL AQUILINA:  Ilqa’ din l-isfida u ejja magħna!

ONOR. GLENN BEDINGFIELD:  Jekk inti għandek xi provi u xi informazzjoni, mur int, u tipprova tiġbed lil ħadd miegħek. Inkella  nkun ko-parteċipi miegħek fil-ħsara li qed tagħmel.

ONOR. KAROL AQUILINA: U mela!  Mhux hekk tgħid!

ONOR. RYAN CALLUS: Għamiltu l-ħsara intom u neħlu aħna. Mhux hekk!  X’affarijiet dawn!

IĊ-CHAIRPERSON: Onor. Bedingfield, meta tinkixef il-ħsara, ir-responsabilità ta’ dik il-ħsara hija ta’ min għamel il-ħsara u mhux ta’ min kixifha. Dan huwa prinċipju bażiku li donnu żgiċċalkom.

ONOR. GLENN BEDINGFIELD: Nifhem allura li m’intix sejjer għand il-pulizija biex tgħaddilhom l-informazzjoni li għandek. 

ONOR. KAROL AQUILINA:  Ejja mmorru!

ONOR. GLENN BEDINGFIELD:  Mur inti. Meta mort iċċapċap quddiem il-Kummissarju ma ħadtx lili, mela mur inti! Jekk għandek l-informazzjoni inti, mur inti, m’għandekx għalfejn tieħu lili.

IĊ-CHAIRPERSON: Onor. Bedingfield, meta jsir il-ħażin, jerfa’ r-responsabilità min wettaq il-ħażin u mhux min kixef il-ħażin.

ONOR. GLENN BEDINGFIELD: Jew min insinwa u xewwex.

ONOR. RYAN CALLUS: Mhux hekk!

IĊ-CHAIRPERSON: Jien qed nagħmillu mistoqsija sempliċi ħafna. SOCAR hija kumpanija tal-Istat tal-Ażerbajġan. That’s a given, ma jien qed ninsinwa xejn. Li l-Ażerbajġan huwa ranked bħala wieħed mill-iktar pajjiżi korrotti fid-dinja is a given also, no questions asked. Dawk lanqas huma grey listed imma huma blacklisted! Issa jien, Sur Apap Bologna, qed nagħmillek il-mistoqsija: Minn tant kumpaniji fid-dinja, minn tant pajjiżi minn fejn stajtu tagħżlu kumpanija, kif ġiekhom f’moħħkom l-Ażerbajġan? Xi rwol kellu f’dan kollu Turab Musayev, li meta kont qed tixhed kont għedtilna li kien ħabib tiegħek għax iltqajtu ...

ONOR. KAROL AQUILINA: Mar it-tieġ tiegħu.

IĊ-CHAIRPERSON: Intom daħħaltu kumpanija tal-Istat tal-Ażerbajġan biex tbigħ l-elettriku lil Enemalta bi prezzijiet għolja, u spiċċajna ma nużawx l-interconnector biex naqdukom. Allura mhuwiex ġustifikat li nistaqsu għalfejn għażiltu lil SOCAR mill-Ażerbajġan?

DR GIANNELLA DE MARCO: Mr Chairman, diġà qallek li hu ma kienx involut f’dawn in-negozjati. Diġà rrisponda.

IĊ-CHAIRPERSON: Sur Apap Bologna, illum, bil-benefiċċju tal-hindsight, taħseb li hija idea tajba li hemm SOCAR magħkom?

IS-SUR PAUL APAP BOLOGNA: I invoke my right to silence.

IĊ-CHAIRPERSON: Ejjew ngħidu li żbaljajtu. With hindsight illum, li jirriżulta li fl-2017 biss ħallasna €40 miljun żejda, you just invoke your right to silence, minflok tgħidli li qed ngħid il-ħmerijiet, u minflok ma tikkonferma li dan huwa l-aqwa proġett fid-dinja, u li għamiltu sewwa? Lanqas tiddefendi l-proġett m’għadek trid inti. You just invoke your right to silence. 

ONOR. KAROL AQUILINA: Għandu ma nvokax ir-right to silence.

IS-SUR PAUL APAP BOLOGNA: Yes, I invoke my right to silence.

IĊ-CHAIRPERSON: Għedilna eżattament ir-rwol ta’ Turab  Musayev f’dan kollu.

IS-SUR PAUL APAP BOLOGNA: I think you should ask Turab thatŻ.

IĊ-CHAIRPERSON: Però naqblu li Turab huwa ħabib tiegħek u kont inti li ntroduċejtu.  Jew introduċa lilu nnifsu?  Ma nafx. Għidilna inti. I just asked you that question. Il-mistoqsija li staqsejtek hija: Kif fis-sapjenza kollha tagħkom deherilkom li għandkom iddaħħlu lil SOCAR magħkom, li qalgħet €40 miljun f’sena?

IS-SUR PAUL APAP BOLOGNA: Actually I was introduced to SOCAR. I did not introduce SOCAR.

ONOR. RYAN CALLUS: By whom?

IS-SUR PAUL APAP BOLOGNA: By Gasol.

ONOR. KAROL AQUILINA: Waħda waħda.

IĊ-CHAIRPERSON: It’s good that you’re not invoking your right to silence biex twieġeb għal ċerti mistoqsijiet. Lil Gasol, li ntroduċewkom ma’ SOCAR, għedtulha...? Għax tajjeb niftakru li lil Gasol daħħaltuha, u wara ftit ħarġet.

IS-SUR PAUL APAP BOLOGNA: I’ve already explained in a sitting, if not the last, the one before, that Gasol were in partnership with SOCAR doing a project in the Benin region and they brought them in on board. We have already discussed this and I already told you that. I did not bring them in.

IĊ-CHAIRPERSON: Però inti ddeċidejt li ma tweġibx għall-mistoqsija li għamiltlek, u ċjoè x’sens tagħmel li SOCAR... You did not bring them in, but you let them in, you did not object. X’kien il-bżonn li you let them in? Ma tagħmel ebda sens li ddaħħlu lil SOCAR, ma jipproduċix il-gass hu, jixtri l-gass hu, ibigħu lilkom biex intom terġgħu tbigħuh lil Enemalta, u fil-proċess nitilfu €40 miljun. X’sens jagħmel dan?

IS-SUR PAUL APAP BOLOGNA: I invoke my right to silence.

IĊ-CHAIRPERSON: Inti taf li Turab Musayev kellu interess fis-Cifidex Ltd?

IS-SUR PAUL APAP BOLOGNA: I invoke my right to silence.

IĊ-CHAIRPERSON: Inti taf li Cifidex Ltd hija l-kumpanija ta’ Turab Musayev?

IS-SUR PAUL APAP BOLOGNA: I invoke my right to silence.

IĊ-CHAIRPERSON: Inti taf li din il-kumpanija ssellfet €3 miljun... 
DR GIANNELLA DE MARCO: Dan kollu jifforma parti mill-Auditor General’s report?

ONOR. GLENN BEDINGFIELD: No.

IĊ-CHAIRPERSON: Iva, għax parti mill-pjan tal-ġenerazzoni ta’ Enemalta kien li tiddersifika f’pajjiżi barra minn Malta u tiftaħ kumpaniji barra minn Malta. U again, mill-pajjiżi kollha fid-dinja fejn Enemalta ddiversifikat, taf fejn marret? Il-Montenegro. Jekk tidħlu fil-greylisting u l-blacklisting tal-pajjiżi fid-dinja taraw fejn qiegħda Montenegro. Però again, daħal Ażerbajġan, u next best – inkella ma nkunux aħna – morna Montenegro u nvestejna hemmhekk fl-imtieħen tar-riħ. M’għamilniex l-imtieħen tar-riħ Malta, imma għamilnihom fil-Montenegro. Għax aħna bravi! Aħna esperti tal-imtieħen tar-riħ! 

ONOR. GLENN BEDINGFIELD: Esperti tat-tixwix intom żgur.

IĊ-CHAIRPERSON: Taf li l-kumpanija ta’ Musayev issellfet €3 miljun mingħand 17 Black?

IS-SUR PAUL APAP BOLOGNA: I invoke my right to silence.

IĊ-CHAIRPERSON: Inti taf li Cifidex Ltd xtrat ishma f’kumpanija tal-windfarms f’Montenegro?

IS-SUR PAUL APAP BOLOGNA: I invoke my right to silence. 

IĊ-CHAIRPERSON: Inti taf li Cifidex, ta’ Musayev, ta’ SOCAR, li allura huwa f’ElectroGas, xtrat proġett bi €3 miljun u wara ftit ġranet biegħetu lil Enemalta għal €10 miljun, u qalgħet €7 miljun?

IS-SUR PAUL APAP BOLOGNA: I invoke my right to silence.

IĊ-CHAIRPERSON: Inti taf li parti minn dawn is-€7 miljun imbagħad ġew mgħoddija lill-kumpanija ta’ Yorgen Fenech?

IS-SUR PAUL APAP BOLOGNA: I invoke my right to silence.

ONOR. KAROL AQUILINA: Inti rċevejt xi ħaġa minnhom dawn?

IS-SUR PAUL APAP BOLOGNA: I invoke my right to silence.
IĊ-CHAIRPERSON: Ħa nistaqsik xi ħaġ’oħra, Sur Apap Bologna. Inti deherlek, meta kont qed tagħżel li you don’t invoke your right to silence, li ssemmi diversi audit firms li kienu qegħdin jassistukom fil-proċess tal-preparazzjoni għal dan it-tender. Korrett? Jew twieġeb jew għidli li you’re invoking your right to silence.

IS-SUR PAUL APAP BOLOGNA: Yes I did.

IĊ-CHAIRPERSON: U kont semmejt waħda mill-big four. 

IS-SUR PAUL APAP BOLOGNA: Yes.

IĊ-CHAIRPERSON: Ngħid sew li fil-proċess tal-aġġudikazzjoni, kif joħroġ mir-rapport tal-Awditur Ġenerali, player prinċipali fil-proċess tal-aġġudikazzjoni – f’żewġ jew tliet fażijiet minn ħames fażijiet ta’ dan il-proċess – kien hemm NexiaBT. Taf li NexiaBT kellha rwol importanti fil-proċess ta’ aġġudikazzjoni tal-proġett ta’ ElectroGas?

IS-SUR PAUL APAP BOLOGNA: No, I did not.

IĊ-CHAIRPERSON: You did not, or you are not?

IS-SUR PAUL APAP BOLOGNA: No, I did not.

IĊ-CHAIRPERSON: Ma kontx taf?

IS-SUR PAUL APAP BOLOGNA: No I didn’t.

IĊ-CHAIRPERSON: Allura meta intom kontu tintalbu biex tgħaddu informazzjoni lill-adjudicating body... Kien hemm diversi adjudicating bodies, fosthom kien hemm tnejn jew tliet livelli fejn kien hemm, jew is-Sur Brian Tonna involut direttament, jew nies saħansittra mill-uffiċju ta’ NexiaBT. Inti kont aware ta’ dan kollu?

IS-SUR PAUL APAP BOLOGNA: I invoke my right to silence.

IĊ-CHAIRPERSON: Bħala fatt kienu hemmhekk. Int ma tafx li kienu hemmhekk?

IS-SUR PAUL APAP BOLOGNA: I invoke my right to silence.

IĊ-CHAIRPERSON: Inti taf li meta ġew biex jagħmlu l-evalwazzjoni tal-financial standing tal-kompetitur tagħkom... Intom tafu li kontu diversi bidders, imbagħad sar shortlisting u ġejtu żewġ bidders. Are you aware li meta l-adjudicating body f’din l-istruttura kollha kienet għamlet analiżi tal-kompetitur tagħkom, tatu zero bħala financial standing? Are you aware of this? Intom ovvjament ma ngħatajtux zero, anzi ngħatajtu punteġġ tajjeb ħafna.

IS-SUR PAUL APAP BOLOGNA: I invoke my right to silence.

IĊ-CHAIRPERSON: Inti qrajthom ir-rapporti li ġew ippreżentati quddiem dan il-Kumitat, fosthom mingħand is-Sur David Galea?

IS-SUR PAUL APAP BOLOGNA: I invoke my right to silence.

IĊ-CHAIRPERSON: Jiġifieri lanqas trid tgħidilna jekk qrajtx dawn id-dokumenti li huma pubbliċi?

IS-SUR PAUL APAP BOLOGNA: I invoke my right to silence.

IĊ-CHAIRPERSON: Ma tgħorkokx għajnejk li ġejtu shotlisted żewġ konsorzja, u meta ġew biex jagħmlu l-evalwazzjoni – jien ngħid bla mistħija – lill-kompetitur tagħkom tawh zero? 

DR GIANNELLA DE MARCO:  Imma hu tahom zero?

IĊ-CHAIRPERSON:  Le, jien qed nistaqsih jekk huwiex konxju ta’ dan il-fatt.  Huma  ġew  aġevolati biż-zero li ngħata ħaddieħor!

ONOR. KAROL AQUILINA: Għax anke jekk iġġib one, allura tgħaddihom.

IĊ-CHAIRPERSON: Jien m’iniex qed ngħid li hu tahom zero, imma qed ngħidlu li l-kompetitur tiegħu, fl-evaluation process li sar mis-Sur Brian Tonna, ingħata zero. Are you aware of this?

IS-SUR PAUL APAP BOLOGNA: I was not involved in the tendering, or the negotiation process, or the adjudication process.

IĊ-CHAIRPERSON: Absolutely. Però jien m’iniex qed ngħid hekk, qed ngħidlek jekk intix aware minn dan kollu.
IS-SUR PAUL APAP BOLOGNA: I invoke my right to silence.

ONOR. KAROL AQUILINA: Però kont għedtilna li kont involut, wara li ngħata t-tender lilkom, fin-negozjati ma’ Enemalta u l-Gvern. Għedtilna li attendejt għal laqgħa wkoll.

DR GIANNELLA DE MARCO: Li attenda għal laqgħa ma jfissirx li kien involut fit-tendering u n-negotiations.

ONOR. KAROL AQUILINA: Għedtilna li mort għal laqgħa Kastilja proprju dwar is-suġġett ta’ state aid. Veru?

IS-SUR PAUL APAP BOLOGNA: Yes, I went to one meeting.

ONOR. KAROL AQUILINA: Allura tista’ tispjegali kif mort din il-laqgħa mbagħad tgħidilna li ma kontx involut? Mort chaperone?

DR GIANNELLA DE MARCO: Id-domandi jsiru...

ONOR. KAROL AQUILINA: Dottorressa ma tindaħallix kif nagħmel id-domandi. Tindaħal biss lill-klijent tiegħek kif iwieġeb, fis-sens ta’ jekk iridx iwieġeb jew le. Lili ma tindaħallix fid-domandi. Dak dritt tiegħi li eleġġewni n-nies hawnhekk biex nagħmlu, u dak id-dritt ma nċeħidx lanqas millimetru. Tista’ tispjega, Sur Apap Bologna?

DR GIANNELLA DE MARCO: Mr Chairman, bħalma l-Onor. Aquilina ma jċedix id-drittijiet tiegħu, għandu jkun jaf ukoll x’inhuma d-doveri tiegħu.  

ONOR. KAROL AQUILINA: Ma tgħidlix inti x’inhuma d-doveri, jekk jogħġbok.

DR GIANNELLA DE MARCO: Bħalma jien naf x’inhuma d-doveri u d-drittijiet tiegħi.

ONOR. KAROL AQUILINA: Tippruvax tindaħal fid-doveri tiegħi, għax m’iniex se nħallik.

DR GIANNELLA DE MARCO: Mr Chairman, jien qed nindirizza lilek kif inhuwa dovut lilek, u b’rispett lejk. Ma nippretendi lil ħadd jipprova jagħmilha taċ-chairman meta mhuwiex.

IĊ-CHAIRPERSON: Dak huwa s-soundbite tal-laqgħa.

DR GIANNELLA DE MARCO: U ajma! Skużi, il-ħin kollu nindirizza lilek u l-ħin kollu jipprova jinterrompi.

ONOR. GLENN BEDINGFIELD: Mela intom taħdmu bil-soundbites!? Għalhekk qegħdin fejn qegħdin!

IĊ-CHAIRPERSON: Imbagħad jaqbeż l-ieħor!

ONOR. KAROL AQUILINA: Għax dawn jeħduha in turn. Daqqa jagħmel soundbite l-Onor. Bedingfield għas-Super One, u daqqa tidħol id-Dottoressa biex tagħmel soundbite għas-Super One.

DR GIANNELLA DE MARCO: Mr Chairman, naħseb li nafu min jipprova jagħmel is-soundbites kull darba.

IĊ-CHAIRPERSON: Jaħasra konna stabbilixxejna mod kif nistaqsu l-mistoqsijiet u kif iwieġeb. Komplu.

ONOR. KAROL AQUILINA: Sur Apap Bologna, għalfejn kellek tmur għal din il-laqgħa dwar state aid?

IS-SUR PAUL APAP BOLOGNA: I invoke my right to silence.

ONOR. KAROL AQUILINA: Il-fatt li mort għal din il-laqgħa ma jurix li inti kont involut attivament fin-negozjati? Għax dan kien fi stadju ta’ negozjati.  Mhux hekk?

IS-SUR PAUL APAP BOLOGNA: I invoke my right to silence.

ONOR. KAROL AQUILINA: Allura jekk kont involut f’din il-kwestjoni ta’ state aid, inti x’knowledge għandek dwar din il-kwestjoni? Tista’ tispjegalna x’sar u ma sarx la mort għal din il-laqgħa?

IS-SUR PAUL APAP BOLOGNA: I invoke my right to silence.

ONOR. KAROL AQUILINA: Għal-lum nista’ nieqaf hawn.

IĊ-CHAIRPERSON: Jien baqagħli xi ftit mistoqsijiet, però se nieqfu hawnhekk għax sar il-ħin. Dottoressa, for your information, next week żgur m’aħniex se niltaqgħu.

Nirringrazzjakom.  Il-Kumitat huwa aġġornat għal  data u ħin li jiġu kkomunikati aktar ‘il quddiem.

Fl-4:37 p.m. il-Kumitat aġġorna.
